
Shri Bala Saparya Paddhati

ಶ್ರೀಬಾಲಾಸಪರ್ಯಾಪದ್ಧತಿಃ

ವಿಸ್ತೃತಾ ತಾಂತ್ರಿಕೀ
ಶ್ರೀಮಾನ್ ಸಾಧಕೋ ಬಾಹ್ಯೇ ಮುಹೂರ್ತೇ ಶಯನತಲಾದುತ್ಥಾಯ
ಕರಚರಣಮುಖಾದಿ ಪ್ರಕ್ಷಾಲ್ಯ .ಬದ್ಧಪದ್ಮಾಸನಃ ಸಮುಪವಿಶ್ಯ
ಸ್ವಶಿರಃರಥಸಹಸ್ರಾರಾಧೋಮುಖಕಮಲಕರ್ಣಿಕಾಂತರ್ಗತಂವ ನಿಜಗುರುಂ
ಸ್ವಶಕ್ತ್ಯಾ ಸಹಿತಂ ಧ್ಯಾತ್ವಾ .ಮಾನಸೋಪಚಾರೈಃ ಸಂಪೂಜ್ಯ ದಂಡವನ್ನತ್ವಾ .
ಗುರೂಕ್ತವಿಧಿನಾಪ್ರಾತಃಕೃತ್ಯಮಜಪಾಜಪಂಚವಿಧಾಯ .ಸ್ವಕಾರ್ಯಾನುಷ್ಠಾನಾಯ
ಭೂಮಿಂಪ್ರಾರ್ಥ್ಯ ಶ್ವಾಸಾನುಸಾರೇಣತಸ್ಯಾಂ ಪಾದಾವುಪನ್ಯಸ್ಯ .ಗೃಹಾದ್ಬಹಿರ್ನಿಃಸೃತ್ಯ
.

ನೈರೃತ್ಯಾಂಯಾಮ್ಯಾಂವಾದಿಶಿಮಲಮೂತ್ರೋತ್ಸರ್ಗಶೌಚಾಚಮನದಂತಧಾವನಾದಿಕಂ
ವಿದಧ್ಯಾತ್ .ನದ್ಯಾದಿಂ ಗತ್ವಾ ವೈದಿಕಂ ಸಂಧ್ಯಾದಿ ನಿರ್ವರ್ತ್ಯ ತಾಂತ್ರಿಕಮಾರಭೇತ .

ತತ್ರಾದೌ 4ಐಂ ಆತ್ಮತತ್ತ್ವಂ ಶೋಧಯಾಮಿ ಸ್ವಾಹಾ . 4 ಕ್ಲೀಂ ವಿದ್ಯಾತತ್ತ್ವಂ
ಶೋಧಯಾಮಿ ಸ್ವಾಹಾ . 4ಸೌಃ ಶಿವತತ್ತ್ವಂ ಶೋಧಯಾಮಿ ಸ್ವಾಹಾ ಇತಿ
ಮೂಲಯುಕ್ತತತ್ತ್ವತ್ರಯೇಣಾಚಮ್ಯ . ಹ್ರೀಂ ಸ್ವಾಹಾ ಇತ್ಯನೇನ ವಾಽಽಚಮ್ಯ .

ಮೂಲಂ
ಸ್ಮರನ್ಮಲಾಪಕರ್ಷಣಸ್ನಾನಂ ವಿಧಾಯ .ಪುನರಾಚಮ್ಯ ಅದ್ಯೇತ್ಯಾದಿಮಾಸಾ-
ದ್ಯುತ್ಕೀರ್ತನಂ ವಿಧಾಯ . ಶ್ರೀಕುಲದೇವತಾಪ್ರೀತಯೇ ತಾಂತ್ರಿಕವಿಧಿನಾ
ಸ್ನಾನಮಹಂ
ಕರಿಷ್ಯೇ ಇತಿ ಸಂಕಲ್ಪ್ಯ .ಜಲೇ ತ್ರಿಕೋಣಚಕ್ರಂ ವಿಭಾವ್ಯ ಸೂರ್ಯಮಂಡಲಾತ್
“ಬ್ರಹ್ಮಾಂಡೋದರ ತೀರ್ಥಾನಿ “ಗಂಗೇ ಚಯಮುನೇ ಚೈವ -

ಇತ್ಯಾದಿನಾಂಕುಶಮುದ್ರಯಾ
ತೀರ್ಥಮಾವಾಹ್ಯ .ಪುರಃಕಲ್ಪಿತತೀರ್ಥೇ ಸಂಯೋಜ್ಯಾಚಮ್ಯ ಸ್ವಾತ್ಮಾನಂ ಪ್ರೋಕ್ಷ್ಯ
.

ಮೂಲೇನ ಮೃದಾ ಸ್ನಪನಂ ವಿಧಾಯ .ಮೂಲಂ ಪಠನ್ ಪುರತಃ ಆವಾಹಿತಾಂ
ಸ್ವದೇವತಾಂ
ತ್ರಿರಭಿಷಿಚ್ಯ . ಶ್ರವಣಾದಿಸಪ್ತಚ್ಛಿದ್ರಾಣಿ ನಿರುಧ್ಯ ತ್ರಿರ್ನಿಮಜ್ಜ್ಯ ಉನ್ಮಜ್ಜೋತ್ .

ಅಥಸಂಧ್ಯಾ .ತತ್ರ ಪುರ್ವವದಾಚಮ್ಯಸ್ವಮೂಲಪ್ರಾಣಾಯಾಮರ್ಷ್ಯಾದಿದಿಕರಷಡಂಗಂ

ವಿಧಾಯ ಪೂರ್ವವತ್ತೀರ್ಥಮಾವಾಹ್ಯ .ವಾಮಹಸ್ತೇ ತಜ್ಜಲಂ ನಿಧಾಯ
ದಕ್ಷಹಸ್ತೇನಾಚ್ಛಾದ್ಯ ಯಂರಂವಂಲಂಹಂ ಇತಿ ಪಾಂಚಭೌತಿಕಮಂತ್ರೈಃ ಸಪ್ತವಾರ-
ಮಭಿಮಂತ್ರ್ಯ .ಮೂಲವಿದ್ಯಯಾತ್ರಿರಭಿಮಂತ್ರ್ಯ .ತಜ್ಜಲಬಿಂದುಭಿರ್ವಾಮಾಂಗುಷ್ಠಾ-

ನಾಮಿಕಾಭ್ಯಾಂಮೂಲವಿದ್ಯಯಾ ಸ್ವಶಿರಸ್ತ್ರಿಃ ಪ್ರೋಕ್ಷ್ಯ ಅವಶಿಷ್ಟಜಲಂ ವಾಮಹಸ್ತೇ
ನಿಧಾಯ . ತ್ರಿರಭಿಮಂತ್ರ್ಯ ಮೂಲಮುಚ್ಚರನ್ ತತ್ತ್ವಮುದ್ರಯಾ ಮೃಧ್ನಿ
ಸಪ್ತಧಾ ಮೃಲೇನ
ಚ ತ್ರಿಧಾಭ್ಯುಕ್ಷ್ಯ . ಶೇಷಂ ಜಲಂ ದಕ್ಷಹಸ್ತೇ ಸಮಾದಾಯ ತೇಜೋರೂಪಂ
ಧ್ಯಾತ್ವಾ .ಇಡಯಾ ದೇಹಾಂತಃಪಾಪಂ ಪ್ರಕ್ಷಾಲ್ಯ . ಕೃಷ್ಣವರ್ಣಂ ತ ಜ್ಜಲಂ
ಪಾಪರೂಪಂ ಪಿಂಗಲಯಾ ವಿರಿಚ್ಯ ವಾಮೇ ಕಲ್ಪಿತವಜ್ರಶಿಲಾಯಾಂ ಫಡಿತಿ
ನಿಃಕ್ಷಿಪೇತ್ .

ತತೋಽರ್ಧ್ಯಂ ವಿಧಾಯ .ಓಂ ಹ್ರಾಂ ಹ್ರೀಂ ಸಃ ಶ್ರೀಮಾರ್ತಂಡಭೈರವಾಯ
ಪ್ರಕಾಶಶಕ್ತಿಸಹಿತಾಯ ಇದಮರ್ಘ್ಯಂ ಪರಿಕಲ್ಪಯಾಮಿ ಸ್ವಾಹಾ ಇತಿ ತ್ರಿರರ್ಘ್ಯಂ
ಕುಲಸೂರ್ಯಾಯ ದತ್ತ್ವಾ . ಹೃತ್ಪದ್ಮಾತ್ ಸೂರ್ಯಮಂಡಲೇ ಮೂಲದೇವೀಂ
ನೀತ್ವಾ ತತ್ರ
ವಿಧಿವದ್ಧ್ಯಾತ್ವಾ .ಐಂ ವಾಗೀಶ್ವರ್ಯೈ ವಿದ್ಮಹೇ ಕ್ಲೀಂ ಕಾಮೇಶ್ವರ್ಯೈ ಧೀಮಹಿ ಸೌಃ
ತನ್ನಃ ಶಕ್ತಿಃ ಪ್ರಚೋದಯಾತ್ .ಇತ್ಯನಯಾ ಮೂಲಗಾಯತ್ರ್ಯಾ ಚತಸೃಷು
ಸಂಧ್ಯಾಸು ಸೂರ್ಯಮಂಡಲೇ ಮೂಲದೇವ್ಯೈ ಅರ್ಧ್ಯಂ ದತ್ತ್ವಾ ಯಥಾಶಕ್ತಿ
ಜಪೇತ್ .

ತತಶ್ಚತಸೃಷು ಸಂಧ್ಯಾಸು ಕ್ರಮಶೋ ಮೂಲಾಧಾರ -ಹೃತ್ಕಮಲ
-ಭ್ರೂಮಧ್ಯಬ್ರಹ್ಮರಂಧ್ರೇಭ್ಯೋ ದೇವೀತೇಜಃ ಸಮಾಕೃಷ್ಯ ಇಡಯಾ ವಿರೇಚ್ಯ .
ಕಲ್ಪಿತವಹ್ನಿಸೂರ್ಯಚಂದ್ರತಾರಾಮಂಡಲೇಷು ನಿಕ್ಷಿಪ್ಯ . ತತ್ರ
ಬಾಲಾಯೌವನಪ್ರೌಢಚಿದ್ರೂಪಾಂ ದೇವೀಂ ಧ್ಯಾತ್ವಾ . ತತಃ ಐಂ ತ್ರಿಪುರಾದೇವ್ಯೈ
ವಿದ್ಮಹೇ
ವಾಗೀಶ್ವರ್ಯೈ ಧೀಮಹಿ ತನ್ನೋ ಮುಕ್ತಿಃ ಪ್ರಚೋದಯಾತ್ .ಇತಿ ಪ್ರಾತಃ .
ಕ್ಲೀಂ ತ್ರಿಪುರಾದೇವ್ಯೈ ವಿದ್ಮಹೇ ಕಾಮೇಶ್ವರ್ಯೈ ಧೀಮಹಿ
ತನ್ನಃ ಕ್ಲಿನ್ನಾ ಪ್ರಚೋದಥಾತ್ .ಇತಿ ಮಧ್ಯಾಹ್ನೇ .
ಸೌಃ ತ್ರಿಪುರಾದೇವ್ಯೈ ವಿದ್ಮಹೇ ಶಕ್ತಿಶ್ವರ್ಯೈ ಧೀಮಹಿ
ತನ್ನೋಽಮೃತೇ ಪ್ರಚೋದಯಾತ್ .ಇತಿ ಸಾಯಂ .

ಐಂ ವಾಗೀಶ್ವರ್ಯೈ ವಿದ್ಮಹೇ ಕ್ಲೀಂ ಕಾಮೇಶ್ವರ್ಯೈ ಧೀಮಹಿ
ಸೌಃ ತನ್ನಃ ಶಕ್ತಿಃ ಪ್ರಚೋದಯಾತ್ .ಇತಿ ಅರ್ಧರಾತ್ರೇ .

ಇತಿ ಸ್ವಸ್ವಗಾಯತ್ರ್ಯಾರ್ಘ್ಯಂ ದತ್ತ್ವಾ ಯಥಾಶಕ್ತಿ ಸ್ವಸ್ವಗಾಯತ್ರೀಂ ಚ ಜಪ್ತ್ವಾ .

ಪೂನರ್ಮೂಲಗಾಯತ್ರೀಂ ಚ ಜಪ್ತ್ವಾ ಸ್ವಸ್ವಬೀಜಾಕ್ಷರಂ ಸರ್ವಂ ಮೂಲಂ ಚ
ಜಪ್ತ್ವಾ .

ಪ್ರಾಣಾಯಾಮಾದಿನಾ ಜಪಂ ಸಮರ್ಪ್ಯಮಂಡಲೇಭ್ಯೋ ದೇವೀತೇಜಃ ಸ್ವಸ್ಥಾನೇ .
ದೇವೀಂ ಚ ಹೃದ್ಯಾನೀಯ ಧ್ಯಾಯೇದಿತಿ ಸಂಧ್ಯಾವಿಧಿಃ ..
ತತಸ್ತರ್ಪಣಂ .

ತತ್ರ ಪುರ್ವವದಾಚಮ್ಯ ಪ್ರಾಣಾಯಾಮಾದಿ ಕೃತ್ವಾ ತೀರ್ಥಮಾವಾಹ್ಯ .ಮೂಲೇನ
ಜಲಂ
ಸಪ್ತಧಾ ಅಮೃತಮುದ್ರಯಾ ಅಮೃತೀಕೃತ್ಯ . ತತ್ರ ಜಲೇ ಯಂತ್ರಂ ಧ್ಯಾತ್ವಾ .
ತತ್ರ ದೇವೀಂ ಹೃದಯಾತ್ ಸಪರಿವಾರಾಮಾನೀಯ . ಷಡಂಗಯೋಗೇನ
ಸಕಲೀಕೃತ್ಯ
ಕುಂಡಲಿನ್ಯಾಃ ಪ್ರಯೋಗೇಣಾಮೃತೇನಾಭಿಷಿಚ್ಯ .ವಿಧಿವತ್ ಪ್ರಪೂಜ್ಯ .ಏಶಾನ್ಯಾಂ
4 ಶ್ರೀಕೌಲಾನಂದನಾಥಭೈರವಸ್ತೃಪ್ಯತಾಂ ಇತಿ ತ್ರಿಃ ಸಂತರ್ಪ್ಯ .ವಹ್ನೌ 4
ಪರಮಗುರುಂ . ನೈರೃತ್ಯಾಂ 4 ಪರಮಾಚಾರ್ಯಂ . ವಾಯವ್ಯೇ 4

ಪರಮೇಷ್ಠಿಗುರುಂ .

ತ್ರಿಃ ಸಕೃದ್ವಾ ಸಂತರ್ಪ್ಯ .ದಿವ್ಯೌಘಸಿದ್ಧೌಘಮಾನವೌಘಾನಾಪಿ ಗುರೂನ್
ಸಂತರ್ಪ್ಯ ಜಲೇ ಯಂತ್ರಂ ವಿಭಾವ್ಯ . 4 ಕಾಮೇಶ್ವರಸಹಿತಾ ಬಾಲಾತ್ರಿಪುರಾ
ವಾಗೀಶ್ವರೌ ತೃಪ್ಯತಾಮಿತಿ ತ್ರಿಃ ಸಂತರ್ಪ್ಯ ಪರಿವಾರಾನಪಿ ಸಂತರ್ಪ್ಯ .

ಪ್ರಾಣಾಯಾಮಾದಿ ವಿಧಾಯ ದೇವೀಂ ಸ್ವಹೃದಿ ವಿಸೃಜೇತ್ . ತೀರ್ಥಂ ಚ ಸ್ವಸ್ಥಾನೇ
ವಿಸೃಜೇದಿತಿ ತರ್ಪಣಂ ..

ತತೋ ಯಾಗಗೇಹಮಾಗತ್ಯ ಜಲಾದಿನಾ ದ್ವಾರದೇವತಾಃ ಪೂಜಯೇತ್ .

ಧಾತ್ರೇ ನಮಃ .ವಿಧಾತ್ರೇ ನಮಃ (ದಕ್ಷೇ) ಗಂ ಗಂಗಾಯೈ ನಮಃ .
ಯಂಯಮುನಾಯೈ ನಮಃ . (ವಾಮೇ)ದ್ವಾರಶ್ರಿಯೈ ನಮಃ .ವಾಸ್ತುಪುರುಷಾಯ
ನಮಃ
(ಊರ್ಧ್ವೇ) . ದೇಹಲ್ಯೈ ನಮಃ ಇತ್ಯಧಃ ಸಂಪೂಜಯೇತ್ . ಸ್ವಾಸನಮಾಸ್ತೀರ್ಯಂ
ಹ್ರೀಂ
ಆಧಾರಶಕ್ತಿಕಮಲಾಸನಾಯ ನಮಃ ಇತಿ ಸಂಪೂಜ್ಯ ವೀರಾದ್ಯಾಸನೇನೋಪವಿಶ್ಯ .
“ಪೃಥ್ವಿ ತ್ವಯಾ ಧೃತಾ ಲೋಕಾಃ ಇತ್ಯಾದಿನಾ ಪೃಥಿವೀಂ ಪ್ರಾರ್ಥ್ಯ
ಮಂಡೂಕಾಯನಮಃ .ಕಾಲಾಗ್ನಿರುದ್ರಾಯನಮಃ .ಹ್ರೀಂಆಧಾರಶಕ್ತಿಕಮಲಾಸನಾಯ
ನಮಃ .
ಹ್ರೀಂಪೀಠಾಸನಾಯ ನಮಃ .ಇತ್ಯಾಸನಂ ಸಂಪೂಜ್ಯ . ತದುಪರಿ
ಸಮುಪವಿಶ್ಯ .ಸಂವಿದಂಯಥಾಮಂತ್ರಂ ಸ್ವೀಕುರ್ಯಾತ್ .

ತದ್ವಿಧಿರ್ಯಥಾ -

ಸಂವಿದೇ ಬ್ರಹ್ಮಸಂಭೂತೇ ಬ್ರಹ್ಮಪುತ್ರಿ ಸದಾನಘೇ .
ಬ್ರಾಹ್ಮಣಾನಾಂ ಚ ತೃಪ್ತ್ಯರ್ಥಂ ಪವಿತ್ರಾ ಭಾವ ಸರ್ವದಾ ..

ಸಿದ್ಧಮೂಲ್ಯಕ್ಷಯೇ ದೇವಿ ಹೀನಬೋಧಪ್ರಬೋಧಿನಿ .

ರಾಜಪ್ರಜಾವಶಂಕರಿ ಶತ್ರುಪಕ್ಷನಿಷೂದಿನಿ ..

ಐಂ ಕ್ಷತ್ರಿಯಾಯೈ ನಮಃ ಸ್ವಾಹಾ .

ಅಜ್ಞಾನೇಂಧನದೀಪ್ತಾಗ್ನೇ ಜ್ಞಾನಾಗ್ನಿಬ್ರಹ್ಮರೂಪಿಣಿ .

ಆನಂದಸ್ಯಾಹುತಿಂ ಪ್ರೀತಿಂ ಸಮ್ಯಗ್ಜ್ಞಾನಂ ಪ್ರಯಚ್ಛ ಮೇ ..
ಹ್ರೀಂ ವೈಶ್ಯಾಯೈ ನಮಃ ಸ್ವಾಹಾ .

ನಮಸ್ಯಾಮಿ ನಮಸ್ಯಾಮಿಯೋಗಮಾರ್ಗಪ್ರದರ್ಶಿನಿ .

ತ್ರೈಲೋಕ್ಯವಿಜಯೇ ಮಾತಃ ಸಮಾಧಿವಿಜಯಾ ಭವ ..

ಕ್ಲೀಂ ಶೂದ್ರಾಯೈ ನಮಃ ಸ್ವಾಹಾ .ಇತ್ಯಭಿಮಂತ್ರ್ಯ .

“ಓಂ ಅಮೃತೇ ಅಮೃತೋದ್ಭವೇ ಅಮೃತವರ್ಷಿಣಿ ಅಮೃತಮಾಕರ್ಷಯ
ಆಕರ್ಷಯ ಸಿದ್ಧಿಂ ದೇಹಿ ದೇಹಿ ತ್ರಿಪುರಸುಂದರೀಪದಂ ಮೇ ವಶಮಾನಯ
ವಶಮಾನಯ ಸ್ವಾಹಾ”ಇತಿ ತದುಪರಿ ಸಪ್ತಧಾ ಮೂಲಂ ಚ ಜಪ್ತ್ವಾ .

ಧೇನುಯೋನಿಮುದ್ರಯಾಽಮೃತೀಕೃತ್ಯ ಆವಾಹನಾದಿಮುದ್ರಾಃ ಸಂದರ್ಶ್ಯ .

ಛೋಟಿಕಾಭಿರ್ದಿಗ್ಬಂಧನಂ ಬಿಧಾಯ .ಸಪ್ತಧಾ ತ್ರಿಧಾ ವಾ ಶ್ರೀಗುರುಂ ದೇವತಾಂ
ಚ ಸಂತರ್ಪ್ಯ . “ಐಂ ವದ ವದ ವಾಗ್ವಾದಿನಿ ಮಮ ಜಿಹ್ವಾಗ್ರೇ ಸ್ಥಿರೀಭವ
ಸರ್ವಸತ್ತ್ವವಶಂಕರಿ ಸ್ವಾಹಾ”ಇತ್ಯನೇನ ಮುಖೇ ಜುಹುಯಾತ್ .

ತತಃ ಆನಂದಮಯೋ ಭವತಿ .

“ಅಪಸರ್ಪಂತು ತೇ ಭೂತಾ ಯೇ ಭೂತಾ ಭುವಿ ಸಂಸ್ಥಿತಾಃ .
ಯೇ ಭೂತಾ ವಿಘ್ನಕರ್ತಾರಸ್ತೇ ನಶ್ಯಂತು ಶಿವಾಜ್ಞಯಾ ..

ಪಾಷಂಡಕಾರಿಣೋ ಯೇ ಚ ಭೂತಾ ಭೂಮ್ಯಂತರಿಕ್ಷಗಾಃ .
ದಿವಿ ಲೋಕೇ ಸ್ಥಿತಾ ಯೇ ಚ ತೇ ನಶ್ಯಂತು ಶಿವಾಜ್ಞಯಾ .. “

ಇತಿ ತರ್ಜನೀಮಧ್ಯಮಾಭ್ಯಾಮೂರ್ಧ್ವೋರ್ಧ್ವಂ ತಾಲತ್ರಯದಾನೇನ
ವಾಮಪಾರ್ಷ್ಣಿಘಾತತ್ರಯೇಣ ದಿವ್ಯದೃಷ್ಟ್ಯಾ ಚ ತ್ರಿವಿಧವಿಘ್ನಾನುತ್ಸಾರ್ಯ .

ಛೋಟಿಕಾಭಿರ್ದಶದಿಗ್ಬಂಧನಂ ಕೃತ್ವಾ ಚತುರ್ದಿಕ್ಷು ವಹ್ನಿಪ್ರಾಕಾರಂ
ಸಂಚಿಂತ್ಯ ಪ್ರಾಣಾಯಾಮಂ ಕುರ್ಯಾತ್ .

ತತ್ರ ಪ್ರಣವಂ ಷೋಡಶವಾರಮುಚ್ಚರನ್ ದಕ್ಷಾಂಗುಷ್ಠೇನ ದಕ್ಷನಾಸಾಪುಟಂ
ನಿರುಧ್ಯ ವಾಮೇನಪವನಂಪೂರಯೇತ್ .ತತಸ್ತಮೇವಚತುಷ್ಷಷ್ಟಿವಾರಮುಚ್ಚರನ್
ದಕ್ಷಾನಾಮಾಕನಿಷ್ಠಿಕಾಭ್ಯಾಂ ವಾಮಂ ಚ ಪುಟಂ ನಿರುಧ್ಯ ದ್ವಾಭ್ಯಾಂ ಪವನಂ

ಕುಂಭಯೇತ್ . ತತಸ್ತಮೇವ ದ್ವಾತ್ರಿಂಶದ್ವಾರಮುಚ್ಚರನ್ ವಾಮಂ ಪುಟಂ
ತಥೈವ ನಿರುಧ್ಯ ದಕ್ಷೇಣ ಪವನಂ ರೇಚಯೇದಿತ್ಯೇಕಃ ಪ್ರಾಣಾಯಾಮಃ .
ಏಷ ಏವ ವಿಪರ್ಯಯೇಣ ದ್ವಿತೀಯಃ .ಪ್ರಥಮವತ್ ತೃತೀಯಃ .
ಇತಿ ಪ್ರಾಣಾಯಾಮತ್ರಯೇಣ ನಿರಸ್ತಸಕಲಕಲುಷಂ ಸ್ವದೇಹಂ
ದೇವತಾರಾಧನಯೋಗ್ಯಂ ವಿಭಾವ್ಯ ಭೂತಶುದ್ಧಿಂ ಕುರ್ಯಾತ್ .

ಅಥಮೂಲಾಧಾರಾದ್ಧಂಸ ಇತಿ ಮಂತ್ರೇಣ ಕುಂಡಲಿನೀಂ ಪೃಥಿವ್ಯಾ ಸಹ
ಸ್ವಾಧಿಷ್ಠಾನಮಾನೀಯ . ತತ್ರ ಜಲೇ ಪೃಥಿವೀಂ ಲೀನಾಂ ವಿಭಾವ್ಯ ತಸ್ಮಾಜ್ಜಲೇನ
ಸಹ ಮಣಿಪೂರಕಂ ಸಮಾನೀಯ . ತತ್ರ ವಹ್ನೌ ಜಲಂ ಲೀನಂ ವಿಭಾವ್ಯ
ತಸ್ಮಾದ್ವಹ್ನಿನಾ
ಸಹ ಅನಾಹತಂ ಸಮಾನೀಯ . ತತ್ರ ವಾಯೌ ವಹ್ನಿಂ ಲೀನಂ ವಿಚಿಂತ್ಯ .

ತಸ್ಮಾದ್ವಾಯುನಾ
ಸಹ ವಿಶುದ್ಧಂ ಸಮಾನೀಯ . ತತ್ರಸ್ಥಾಕಾಶೇ ವಾಯುಂ ಲೀನಂ ವಿಚಿಂತ್ಯ .
ತಸ್ಮಾದಾಕಾಶೇನ ಸಹ ಆಜ್ಞಾಚಕ್ರಂ ಸಮಾನೀಯ . ತತ್ರ ಮನಸ್ಯಾಕಾಶಂ ಲೀನಂ
ವಿಚಿಂತ್ಯ .ಮನೋ ನಾದೇ ಲೀನಂ ವಿಭಾವ್ಯ .ಧ್ವನೌ ಧ್ವನಿಂ ಸಮರ್ಪ್ಯ .

ಸಹಸ್ರದಲಕಮಲಕರ್ಣಿಕಾಸ್ಥಚಂದ್ರಮಂಡಲಮಧ್ಯಗತತ್ರಿಕೋಣಾಂತರ್ಗತ-
ತೇಜೋಮಯಬಿಂದುರೂಪಪರಮಶಿವೇದೇವತಾಂ ಸಮರ್ಪ್ಯ .ಪ್ರಾಣಾಯಾಮವಿಧಿನಾ
ಯಮಿತಿ
ವಾಯುಬೀಜಂಧೂಮ್ರವರ್ಣಂಷೋಡಶವಾರಂಜಪನ್ಶಾರೀರಂಪಾಪಪುರುಷಂ
.

“ವಾಮಕುಕ್ಷಿಸ್ಥಿತಂ ಪಾಪಪುರುಷಂ ಕಜ್ಜಲಪ್ರಭಂ .

ಬ್ರಹ್ಮಹತ್ಯಾಶಿರಸ್ಕಂ ಚ ಸ್ವರ್ಣಸ್ತೇಯಭುಜದ್ವಯಂ ..

ಸುರಾಪಾನಹೃದಾ ಯುಕ್ತಂ ಗುರುತಲ್ಪಕಟಿದ್ವಯಂ .

ತತ್ಸಂಸರ್ಗಿಪದದ್ವಂದ್ವಮಂಗಪ್ರತ್ಯಂಗಪಾತಕಂ ..

ಉಪಪಾತಕರೋಮಾಣಂ ರಕ್ತಶ್ಮಶ್ರುವಿಲೋಚನಂ .

ಖಡ್ಗಚರ್ಮಧರಂ ಕ್ರುದ್ಧಂ ಪಾಪಂ ಕುಕ್ಷೌ ವಿಚಿಂತಯೇತ್ ..

ಇತ್ಥಂ ಸಂಶೋಷ್ಯ . ರಮಿತಿ ವಹ್ನಿಬೀಜಂ ರಕ್ತವರ್ಣಂ ಚತುಷ್ಷಷ್ಟಿವಾರಂ
ಜಪನ್ತಮೇವಸಂದಹ್ಯ .ವಮಿತ್ಯಮೃತಬೀಜಂ ಶುಕ್ಲವರ್ಣಂ ಸಹಸ್ರಾರೇ ವಿಚಿಂತ್ಯ
ದ್ವಾತ್ರಿಂಶದ್ವಾರಂ ಜಪನ್ ತದುದ್ಭವಾಮೃತವೃಷ್ಟ್ಯಾ ನಿಷ್ಪಾಪಂ ಶರೀರಮುತ್ಪಾದ್ಯ .
ಲಲಾಟಸ್ಥ-ಲಮಿತಿ ಪೃಥ್ವೀಬೀಜೇನ ಪೀತವರ್ಣೇನ ಸುದೃಢೀಕೃತ್ಯ .
ಹ್ರೀಮಿತಿ ಮೂಲಸ್ಥೇನ ಬೀಜೇನ ಸೈಶ್ವರ್ಯಂ ವಿಧಾಯ .

ಸೋಽಹಮಿತಿಮಂತ್ರೇಣ ಕುಂಡಲಿನೀಮಮೃತಲೋಲೀಭೂತಾಂ ಪಂಚಭೂತಾನಿ
ಜೀವಾತ್ಮಾನಂ ಚ ಬ್ರಹ್ಮಮಾರ್ಗೇಣ ಸ್ವಸ್ವಸ್ಥಾನೇ ನಿಯೋಜಯೇತ್ . ತತೋ

ದೇವೀರೂಪಮಾತ್ಮಾನಂ ವಿಚಿಂತ್ಯ ಹೃದಿ ಹಸ್ತಂ ನಿಧಾಯ ಪ್ರಾಣಪ್ರತಿಷ್ಠಾಂ
ಕುರ್ಯಾತ್ .

ಓಂ ಆಂಹ್ರೀಕ್ರೋಂ ಹಂಸಃ ಶ್ರೀಬಾಲಾತ್ರಿಪುರಾಯಾಃ ಪ್ರಾಣಾ ಇಹ ಪ್ರಾಣಾಃ .
ಜೀವ ಇಹ ಸ್ಥಿತಃ .ಓಂ ಸರ್ವೇಂದ್ರಿಯಾಣಿ ಇಹ ಸ್ಥಿತಾನಿ .

ವಾಡ್ಮನಶ್ಚಕ್ಷುಃಶ್ರೋತ್ರಘ್ರಾಣಾ ಇಹಾಗತ್ಯ ಸುಖಂ ಚಿರಂ ತಿಷ್ಠಂತು ಸ್ವಾಹಾ
ಇತಿ ಪ್ರಾಣಪ್ರತಿಷ್ಠಾಂ ವಿಧಾಯ .ಸ್ವಮೂಲಋಷ್ಯಾದಿಚಿಂತನಂ ವಿದಧೀತ .

ಅಸ್ಯ ಶ್ರೀಬಾಲಾತ್ರಿಪುರಾಮಂತ್ರಸ್ಯ ದಕ್ಷಿಣಾಮೂರ್ತಿಃ ಋಷಿಃ .ಪಂಕ್ತಿಶ್ಛಂದಃ .
ಶ್ರೀಬಾಲಾತ್ರಿಪುರಾ ದೇವತಾ .ಐಂ ಬೀಜಂ .ಸೌಃ ಶಕ್ತಿಃ . ಕ್ಲೀಂ ಕೀಲಕಂ .

ಪೂಜಾದೌ ವಿನಿಯೋಗಃ ಇತಿ ಕೃತಾಂಜಲಿಃ ಸ್ಮೃತ್ವಾ ಯಥಾವಿಧಿ ನ್ಯಸೇತ್ .

ದಕ್ಷಿಣಾಮೂರ್ತಿಋಷಯೇ ನಮಃ ಶಿರಸಿ .ಪಂಕ್ತಿಚ್ಛಂದಸೇ ನಮೋ ಮುಖೇ .
ಶ್ರೀಬಾಲಾತ್ರಿಪುರಾದೇವತಾಯೈ ನಮೋ ಹೃದಿ .ಐಂ ಬೀಜಾಯ ನಮೋ ಗುಹ್ಯೇ .
ಸೌಃ ಶಕ್ತಯೇ ನಮಃ ಪಾದಯೋಃ . ಕ್ಲೀಂ ಕೀಲಕಾಯ ನಮೋ ನಾಭೌ .
ವಿನಿಯೋಗಾಯ ನಮಃ ಸರ್ವಾಂಗೇಷು .
ಐಂ ನಮಃ (ನಾಭ್ಯಾದಿಪಾದಾಂತಂ) . ಕ್ಲೀಂ ನಮಃ (ಕಂಠಾದಿನಾಭ್ಯಂತಂ) .
ಸೌಃ ನಮಃ (ಮೂರ್ಧಾದಿಕಂಠಾಂತಂ) ..
ಐಂ ನಮಃ (ವಾಮಪಾಣಿತಲೇ) ಕ್ಲೀಂ ನಮಃ (ದಕ್ಷೇ)ಸೌಃ ನಮಃ (ಉಭಯೋಃ) ..
ದ್ರಾಂ ಕ್ಷೋಭಣಬಾಣಾಯ ನಮಃ (ಅಂಗುಷ್ಠಯೋಃ) .
ದ್ರೀಂ ದ್ರಾವಣಬಾಣಾಯ ನಮಃ (ತರ್ಜನ್ಯೋಃ) .
ಕ್ಲೀಂ ಆಕರ್ಷಣಬಾಣಾಯ ನಮಃ (ಮಧ್ಯಮಯೋಃ) .
ಬ್ಲೂಂ ವಶೀಕರಣಬಾಣಾಯ ನಮಃ (ಅನಾಮಿಕಯೋಃ) .ಇತಿ ಬಾಣನ್ಯಾಸಃ ..
ಸೌಃ ಕಾಮಾಯನಮಃ (ಅಂಗುಷ್ಠಯೋಃ) .ಕ್ಲೀಂಮನ್ಮಥಾಯನಮಃ (ತರ್ಜನ್ಯೋಃ)
.

ಐಂ ಕಂದರ್ಪಾಯ ನಮಃ (ಮಧ್ಯಮಯೋಃ) . ಬ್ಲೂಂ ಮಕರಧ್ವಜಾಯ ನಮಃ
(ಅನಾಮಿಕಯೋಃ)
ಸ್ತ್ರೀಂ ಮೀನಕೇತವೇ ನಮಃ (ಕನಿಷ್ಠಿಕಯೋಃ) .ಇತಿ ಕಾಮಕರನ್ಯಾಸಃ ..
ಅಥ ಸ್ವಮೂಲಕರನ್ಯಾಸಃ . ಐಂ ಅಂಗುಷ್ಠಾಭ್ಯಾಂ ನಮಃ . ಕ್ಲೀಂ ತರ್ಜನೀಭ್ಯಾಂ
ನಮಃ .
ಸೌಃ ಮಧ್ಯಮಾಭ್ಯಾಂ ನಮಃ .ಐಂ ಅನಾಮಿಕಾಭ್ಯಾಂ ನಮಃ .
ಕ್ಲೀಂ ಕನಿಷ್ಠಿಕಾಭ್ಯಾಂ ನಮಃ .ಸೌಃ ಕರತಲಪೃಷ್ಠಾಭ್ಯಾಂ ನಮಃ .
ಏವಂ ಹೃದಯಾದಿನ್ಯಾಸಃ .
ಮಾತೃಕಾನ್ಯಾಸಃ .
ಅಸ್ಯ ಶ್ರೀಮಾತೃಕಾಸರಸ್ವತೀನ್ಯಾಸಮಹಾಮಂತ್ರಸ್ಯ ಬ್ರಹ್ಮಾ ಋಷಿಃ .

ಗಾಯತ್ರೀ ಛಂದಃ .ಶ್ರೀಮಾತೃಕಾಸರಸ್ವತೀ ದೇವತಾ .ಹಲ್ಭ್ಯೋ ಬೀಜೇಭ್ಯೋ ನಮಃ
.

ಸ್ವರೇಭ್ಯಃ ಶಕ್ತಿಭ್ಯೋ ನಮಃ .ಬಿಂದುಭ್ಯಃ ಕೀಲಕೇಭ್ಯೋ ನಮಃ .
ಮಮ ಶ್ರೀವಿದ್ಯಾಂಗತ್ವೇನ ನ್ಯಾಸೇ ವಿನಿಯೋಗಃ ..
ಸರ್ವಮಾತೃಕಯಾ ಸರ್ವಾಂಗೇ ಅಂಜಲಿನಾ ತ್ರಿರ್ವ್ಯಾಪಕಂ ಕುರ್ಯಾತ್ ..

(7 -ಓಂ ಐಂ ಹ್ರೀಂ ಶ್ರೀಂ ಐಂ ಕ್ಲೀಂ ಸೌಃ)
7ಅಂ ಕಂ ಖಂ ಗಂ ಘಂ ಙಂ -ಆಂ ಅಂಗುಷ್ಠಾಭ್ಯಾಂ ನಮಃ
7ಇಂ ಚಂ ಛಂ ಜಂಝಂ ಞಂ -ಈಂ ತರ್ಜನೀಭ್ಯಾಂ ನಮಃ
7ಉಂ ಟಂ ಠಂ ಡಂ ಢಂ ಣಂ - ಊಂಮಧ್ಯಮಾಭ್ಯಾಂ ನಮಃ
7ಏಂ ತಂ ಥಂ ದಂ ಧಂ ನಂ -ಐಂ ಅನಾಮಿಕಾಭ್ಯಾಂ ನಮಃ
7ಓಂ ಪಂ ಫಂ ಬಂ ಭಂ ಮಂ -ಔಂ ಕನಿಷ್ಠಿಕಾಭ್ಯಾಂ ನಮಃ
7ಅಂಯಂ ರಂ ಲಂ ವಂ ಶಂ ಷಂ ಸಂ ಹಂ ಲಂ ಕ್ಷಂ ಅಃ -
ಕರತಲಕರಪೃಷ್ಠಾಭ್ಯಾಂ ನಮಃ
ಏವಂ ಹೃದಯಾದಿನ್ಯಾಸಃ .
ಭೂರ್ಭುವಸ್ಸುವರೋಂ ಇತಿ ದಿಗ್ಬಂಧಃ ..
ಧ್ಯಾನಂ .

ಪಂಚಾಶದ್ವರ್ಣಭೇದೈರ್ವಿಹಿತವದನದೋಃ ಪಾದಯುಕ್ಕುಕ್ಷಿವಕ್ಷೋ -
ದೇಶಾಂ ಭಾಸ್ವತ್ಕಪರ್ದಾಕಲಿತಶಶಿಕಲಾಮಿಂದುಕುಂದಾವದಾತಾಂ .

ಅಕ್ಷಸ್ರಕ್ಕುಂಭಚಿಂತಾಲಿಖಿತವರಕರಾಂ ತ್ರೀಕ್ಷಣಾಮಬ್ಜಸಂಸ್ಥಾಂ
ಅಚ್ಛಾಕಲ್ಪಾಮತುಚ್ಛಸ್ತನಜಘನಭರಾಂ ಭಾರತೀಂ ತಾಂ ನಮಾಮಿ ..

ಲಮಿತ್ಯಾದಿ ಪಂಚಪೂಜಾಂ ಕೃತ್ವಾ .
ಬಹಿರ್ಮಾತೃಕಾ
ಮಾತೃಕಾಃ ತ್ರಿತಾರೀಬಾಲಾಪೂರ್ವಿಕಾಃ ನಮ ಹಂಸಃ ಇತ್ಯಂತಾಃ ಸ್ವಾಂಗೇಷು
ನ್ಯಸೇತ್ .

7ಅಂ ನಮಃ ಹಂಸಃ (ಶಿರಸಿ) 7 ಕಂ ನಮಃ (ದಕ್ಷಬಾಹುಮೂಲೇ)
7ಆಂ -(ಮುಖವೃತ್ತೇ)) 7ಖಂ (ದಕ್ಷಕೂರ್ಷರೇ)
7ಇಂ (ದಕ್ಷನೇತ್ರೇ) 7 ಗಂ ಹಂಸಃ (ದಕ್ಷಿಮಣಿಬಂಧೇ)
7ಈಂ (ವಾಮನೇತ್ರೇ) 7ಘಂ (ದಕ್ಷಕರಾಂಗುಲಿಮೂಲೇ)
7ಉಂ (ದಕ್ಷಕರ್ಣೇ) 7ಙಂ (ದಕ್ಷಕರಾಂಗುಲ್ಯಗ್ರೇ)
7ಊಂ (ವಾಮಕರ್ಣೇ) 7ಚಂ (ವಾಮಬಾಹುಮುಲೇ)
7ಋಂ (ದಕ್ಷನಾಸಾಪುಟೇ) 7ಛಂ (ವಾಮಕೂರ್ಪರೇ)
7ೠಂ (ವಾಮನಾಸಾಪುಟೇ) 7ಜಂ (ವಾಮಮಣಿಂಬಂಧೇ)

7ಲೃಂ . (ದಕ್ಷಕಪೋಲಂ) 7ಝಂ (ವಾಮಕರಾಂಗುಲಿಮೂಲೇ)
7ಲೄಂ (ವಾಮಕಪೋಲೇ) 7ಞಂ (ವಾಮಕರಾಂಗುಲ್ಯಗ್ರೇ)
7ಐಂ (ಅಧರೋಷ್ಠೇ 7ಟಂ (ದಕ್ಷೋರುಮೂಲೇ)
7ಓಂ (ಊರ್ಧ್ವದಂತಪಂಕ್ತೌ) 7 ಠಂ (ದಕ್ಷಜಾನುನಿ)

7ಔಂ (ಅಧೋದಂತಪಂಕ್ತೌ) 7ಢಂ (ದಕ್ಷಪಾದಾಂಗುಲಿಮೂಲೇ)
7ಅಂ (ಜಿಹ್ವಾಗ್ರೇ) (ಮೂಧ್ರ್ನಿ) 7ಣಂ (ದಕ್ಷಪಾದಾಂಗುಲ್ಯಗ್ರೇ)
7ಅಃ (ಖಂಠೇ) (ವಕ್ತ್ರೈ) 7 ತಂ (ವಾಮೋರುಮೂಲೇ)
7ಥಂ (ವಾಮಜಾನುನಿ) 7ದಂ (ವಾಮಗುಲ್ಫೇ)
7ಧಂ (ವಾಮಪಾದಾಂಗುಲಿಮೂಲೇ) 7ನಂ (ವಾಮಪಾದಾಂಗುಲ್ಯಗ್ರೇ)
7ಪಂ ನಮಃ ಹಂಸಃ (ದಕ್ಷಪಾಶ್ವೇ) 7ಫಂ (ವಾಮಪಾರ್ಶ್ವೇ)
7ಬಂ (ಪೃಷ್ಠೇ) 7ಭಂ (ನಾಭೌ)
7ಮಂ (ಜಠರೇ) 7ಯಂ (ಹೃದಯೇ)
7 ರಂ (ದಕ್ಷಕಕ್ಷೇ) 7ಲಂ (ಗಲಪೃಷ್ಠೇ)
7ವಂ (ವಾಮಕಕ್ಷೇ) 7 ಶಂ (ಹೃದಯಾದಿದಕ್ಷಕರಾಂಗುಲ್ಯಂತಂ)
7ಷಂ (ಹೃದಯಾದಿವಾಮಕರಾಂಗುಲ್ಯಂತಂ) 7ಸಂ (ಹೃದಯಾದಿದಕ್ಷಪಾದಾಂಗುಲ್ಯಂತಂ)
7ಹಂ (ಹೃದಯಾದಿವಾಮಪಾದಾಂಗುಲ್ಯಂತಂ) 7ಳಂ (ಕಟ್ಯಾದಿಪಾದಾಂಗುಲ್ಯಂತಂ)
7 ಕ್ಷಂ (ಕಟ್ಯಾದಿಬ್ರಹ್ಮರಂಧ್ರಾಂತಂ)
ಅಂತರ್ಮಾತೃಕಾ .

7ಅಂ ನಮಃ ಹಂಸಃ .ಆಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೀಣ ಸಹಿತಂ
.....ಅಃ ನಮಃ ಹಂಸಃ ..
ಕಂಠೇ ವಿಶುದ್ಧಿಚಕ್ರೇ ಷೋಡಶದಲಕಮಲೇ ..
7 ಕಂ ನಮಃ ಹಂಸಃ .ಖಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೇಣ ಸಹಿತಂ
..... ಠಂ ನಮಃ ಹಂಸಃ ..
ಹೃದಯೇ ಅನಾಹತೇ ದ್ವಾದಶದಲಕಮಲೇ ..
7ಡಂ ನಮಃ ಹಂಸಃ .ಢಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೀಣ ಸಹಿತಂ
.....ಫಂ ನಮಃ ಹಂಸಃ ..
ನಾಭೌ ಮಣಿಪೂರೇ ದಶದಲಕಮಲೇ ..
7ಬಂ ನಮಃ ಹಂಸಃ .ಭಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೀಣ ಸಹಿತಂ
.....ಲಂ ನಮಃ ಹಂಸಃ ..
ಲಿಂಗಮೂಲೇ ಸ್ವಾಧಿಷ್ಠಾನೇ ಷಡ್ದಲಕಮಲೇ ..
7ವಂ ನಮಃ ಹಂಸಃ . ಶಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೀಣ ಸಹಿತಂ
.....ಸಂ ನಮಃ ಹಂಸಃ ..

ಗುದೋಪರಿ ಮೂಲಾಧಾರೇ ಚತುರ್ದಲಕಮಲೇ ..
7ಹಂ ನಮಃ ಹಂಸಃ . ಕ್ಷಂ ನಮಃ ಹಂಸಃ ..ಭ್ರುವೋರ್ಮಧ್ಯೇ ಆಜ್ಞಾಚಕ್ರೇ ದ್ವಿದಲೇ
7ಅಂ ನಮಃ ಹಂಸಃ .ಆಂ ನಮಃ ಹಂಸಃ ಇತ್ಯಾದಿ ಅಕ್ಷರವರ್ಗೀಣ ಸಹಿತಂ
..... ಕ್ಷಂ ನಮಃ ಹಂಸಃ ..
(50ವರ್ಣಾಃ)ಮೂರ್ಧ್ನಿ ಸಹಸ್ರಾರೇ ..
ಐಂ ನಮಃ ಮಣಿಬಂಧೇ . ಕ್ಲೀಂ ನಮಃ ತಲೇ .ಸೌಃ ಅಗ್ರೇ .ಇತಿ ದಕ್ಷಕರೇ .
ಏವಂ ವಾಮಕರೇ .
ಐಂ ನಮಃ ಕಕ್ಷೇ . ಕ್ಲೀಂ ಕೂರ್ಪರೇ .ಸೌಃ ಪಾಣೌ ಇತಿ ದಕ್ಷೇ .ಏವಂ ವಾಮೇಽಪಿ .

ಐಂ ನಮಃ ಅಧಃ ಕಕ್ಷೇ . ಕ್ಲೀಂ ಜಾನುನಿ .ಸೌಃ ಪಾದಾಘ್ರೇ ಇತಿ ದಕ್ಷೇ .ಏವಂ ವಾಮೇ
.

ಐಂ ನಮೋ ಲಿಂಗೇ . ಕ್ಲೀಂ ಹೃದಿ .ಸೌಃ ನಾದಾಂತೇ .ಇತಿ ವಿದ್ಯಾನ್ಯಾಸಃ .
ನವಯೋನಿನ್ಯಾಸಃ .
ಐಂ ದಕ್ಷಕರ್ಣೇ . ಕ್ಲೀಂ ವಾಮೇ .ಸೌಃ ಚಿಬುಕೇ .ಐಂ ದಕ್ಷಶಂಖೇ . ಕ್ಲೀಂ ವಾಮೇ .
ಸೌಃ ಮುಖೇ .ಐಂ ದಕ್ಷನೇತ್ರೇ . ಕ್ಲೀಂ ವಾಮೇ .ಸೌಃ ಮುಖೇ .ಐಂ ದಕ್ಷನೇತ್ರೇ .
ಕ್ಲೀಂ ವಾಮೇ .ಸೌಃ ನಾಸಾಯಾಂ .ಐಂ ದಕ್ಷಬಾಹೌ . ಕ್ಲೀಂ ವಾಮೇ .ಸೌಃ ಕುಕ್ಷೌ .
ಐಂ ದಕ್ಷಜಾನುನಿ . ಕ್ಲೀಂ ವಾಮೇ .ಸೌಃ ನಾಭೌ .ಐಂ ದಕ್ಷಪಾದೇ . ಕ್ಲೀಂ ವಾಮೇ .
ಸೌಃ ಗುಹ್ಯೇ .ಐಂ ದಕ್ಷಪಾರ್ಶ್ವೇ . ಕ್ಲೀಂ ವಾಮೇ .ಸೌಃ ಹೃದಿ .

ಐಂ ದಕ್ಷಸ್ತನೇ . ಕ್ಲೀಂ ವಾಮೇ .ಸೌಃ ಕಂಠೇ .
ರತ್ಯಾದಿನ್ಯಾಸಃ . (ಮೂಲಾಧಾರೇ)ಐಂರತ್ಯೈ ನಮಃ (ಹೃದಿ) .

ಕ್ಲೀಂ ಪ್ರೀತ್ಯೈ ನಮಃ (ಭ್ರೂಮಧ್ಯೇ). ಸೌಃ ಮನೋಭವಾಯೈ ನಮಃ .

(ಮೂಲಾಧಾರೇ)
ಸೌಃ ಅಮೃತೇಶ್ಯೈ ನಮಃ (ಹೃದಿ). ಕ್ಲೀಂಯೋಗೇಶ್ಯೈ ನಮಃ (ಭ್ರೂಮಧ್ಯೇ)
ಐಂ ವಿಶ್ವಯೋನ್ಯೈ ನಮಃ .ಐಂ ಹೃದಯಾಯ ನಮಃ . ಕ್ಲೀಂ ಶಿರಸೇ ಸ್ವಾಹಾ .

ಸೌಃ ಶಿಖಾಯೈ ವಷಾಟ್ .ಐಂ ಕವಚಾಯಹುಂ . ಕ್ಲೀಂ ನೇತ್ರತ್ರಯಾಯವೌಷಟ್ .

ಸೌಃ ಅಸ್ತ್ರಾಯ ಫಟ್ ..ಇತಿ ನ್ಯಾಸೈರ್ದೇಹಂ ಸನ್ನಹ್ಯ .
“ಮೂಲಾಧಾರೇ ಮೂಲವಿದ್ಯಾಂ ವಿದ್ಯುಕೋಟಿಸಮಪ್ರಭಾಂ ..

ಸೂರ್ಯಕೋಟಿಪ್ರತೀಕಾಶಾಂ ಚಂದ್ರಕೋಟಿಸುಶೀತಲಾಂ .

ಬಿಸತಂತುಸ್ವರೂಪಾಂ ತಾಂ ಬಿಂದುತ್ರಿವಲಯಾಂ ಪ್ರಿಯೇ .
ಊರ್ಧ್ವಶಕ್ತಿನಿಪಾತೇನ ಸಹಜೇನ ವರಾನನೇ ..
ಮೂಲಶಕ್ತಿದೃಢತ್ವೇನ ಮಧ್ಯಶಕ್ತಿಪ್ರಬೋಧತಃ .
ಪರಮಾನಂದಸಂದೋಹಸಾನಂದಂ ಚಿಂತಯೇ ಪರಂ ..

ಇತ್ಯಂತರ್ಯಜನಂ ಕೃತ್ವಾ ಪೀಠಪೂಜಾಂ ನ್ಯಾಸೇನ ಸ್ವದೇಹೇ ಕುರ್ಯಾತ್ .

ಆತ್ಮನಿ ಪೀಠಪೂಜಾ (ಮೂಲಾಧಾರೇ)ಆಧಾರಶಕ್ತಯೇ ನಮಃ .ಪ್ರಕೃತ್ಯೈ
ನಮಃ . (ಸ್ವಾಧಿಷ್ಠಾನೇ) ಕಮಠಾಯ ನಮಃ . (ಮಣಿಪೂರೇ) ಶೇಷಾಯ ನಮಃ .
(ಅನಾಹತೇ)ಪೃಥಿವ್ಯೈ ನಮಃ .ಸುಧಾಂಬುಧಯೇ ನಮಃ .ಮಣಿದ್ವೀಪಾಯ ನಮಃ
.

ಚಿಂತಾಮಣಿಗೃಹಾಯ ನಮಃ . ರತ್ನವೇದಿಕಾಯೈ ನಮಃ .ಮಣಿಪೀಠಾಯ ನಮಃ .
(ದಿಕ್ಷು)ನಾನಾಮುನಿಗಣೇಭ್ಯೋ ನಮಃ .ನಾನಾದೇವೇಭ್ಯೋ ನಮಃ .ಧರ್ಮಾಯ
ನಮಃ (ದಕ್ಷಾಂಸೇ) .ಅಧರ್ಮಾಯ (ದಕ್ಷಕುಕ್ಷೌ) .ಅಜ್ಞಾನಾಯ ನಮಃ .
(ದಕ್ಷಪೃಷ್ಠೇ) .ಅವೈರಾಗ್ಯಾಯ ನಮಃ (ವಾಮಪೃಷ್ಠೇ) .ಅನೈಶ್ವರ್ಯಾಯ
(ವಾಮಕುಕ್ಷೌ) . ಶೇಷಾಯ ನಮಃ .ಪದ್ಮಾಯ ನಮಃ .ಪ್ರಕೃತಿಮಯಪತ್ರೇಭ್ಯೋ .
ವಿಕೃತಿಮಯಕೇಸರೇಭ್ಯೋ ನಮಃ .ಪಂಚಾಶದ್ವರ್ಣಭೂಷಿತಕರ್ಣಿಕಾಯೈ ನಮಃ .
ಸೂರ್ಯಮಂಡಲಾಯನಮಃ .ಸೋಮಮಂಡಲಾಯನಮಃ .ವಹ್ನಿಮಂಡಲಾಯ
ನಮಃ .
ಸಂ ಸತ್ತ್ವಾಯ ನಮಃ . ರಂ ರಜಸೇ ನಮಃ . ತಂ ತಮಸೇ .ಆಂ ಆತ್ಮನೇ ನಮಃ .
ಅಂ ಅಂತರಾತ್ಮನೇ ನಮಃ .ಪಂ ಪರಮಾತ್ಮನೇ ನಮಃ .ಹ್ರೀಂ ಜ್ಞಾನಾತ್ಮನೇ ನಮಃ
.

ಪತ್ರೇಷು ವಾಮಾಯೈ .ಜ್ಯೇಷ್ಠಾಯೈ ನಮಃ .ರೌದ್ರ್ಯೈ ನಮಃ .ಅಂಬಿಕಾಯೈ ನಮಃ
.

ಇಚ್ಛಾಯೈ ನಮಃ .ಜ್ಞಾನದಾಯೈ ನಮಃ . ಕ್ರಿಯಾಯೈ ನಮಃ . ಕುಬ್ಜಿಕಾಯೈ ನಮಃ .
ಚಿತ್ರಾಯೈ ನಮಃ . ವಿಷಘ್ನಿಕಾಯೈ ನಮಃ . ದೂತರ್ಯೈ ನಮಃ . ಆನಂದಾಯೈ
ನಮಃ .
ಮಧ್ಯೇ ಮನೋನ್ಮನ್ಯೈ ನಮಃ . ಐಂ ಪರಾಯೈ . ಅಪರಾಯೈ ನಮಃ .

ಪರಾಪರಾಯೈ ನಮಃ .
ಹ್ಸೌಂ ಸದಾಶಿವಮಂಚಪದ್ಮಾಸನಾಯ ನಮಃ . ಪರಮಶಿವಪರ್ಯಂಕಾಯ ನಮಃ
.

ಇತಿ ಪೀಠಂ ನ್ಯಸ್ಯ ತತ್ರೈವ ಹೃದಯೇ ಶ್ರೀಬಾಲಾಂ ಧ್ಯಾಯೇತ್ .

ಮೂಲಾದಿಬ್ರಹ್ಮರಂಧ್ರಾಂತಂ ಬಿಸತಂತುತನೀಯಸೀಂ .

ಭ್ರಮದ್ಭ್ರಮರನೀಲಾಭಧಮ್ಮಿಲ್ಲಾಮಲಪುಷ್ಪಿಣೀಂ .. 1..

ಬ್ರಹ್ಮರಂಧ್ರಸ್ಫುರದ್ಭಿನ್ನಮುಖರೇಖಾವಿರಾಜಿತಾಂ .

ಮುಖರೇಖಾಲಗ್ನರತ್ನತಿಲಕಾಂ ಮುಕುಟೋಜ್ಜ್ವಲಾಂ .. 2..

ವಿಶುದ್ಧಮುಕ್ತಾವಜ್ರಾಢ್ಯಚಂದ್ರರೇಖಾಕಿರೀಟಿನೀಂ .

ಭ್ರಮದ್ಭ್ರಮರನೀಲಾಭನಯನತ್ರಯರಾಜಿತಾಂ .. 3..

ಸೂರ್ಯಭಾಸ್ವನ್ಮಹಾರತ್ನಕುಂಡಲಾಲಂಕೃತಾಂ ಪರಾಂ .

ಶುಕ್ರಾಕಾರಸ್ಫುರನ್ಮುಕ್ತಾಹಾರಭೂಷಣಭೂಷಿತಾಂ .. 4..

ಗ್ರೈವೇಯಾಂಗದಪತ್ರಾಲಿಸ್ಫುರತ್ಕಾಂತಿಜಿತಾಮೃತಾಂ .

ಗಂಗಾತರಂಗಕರ್ಪೂರಶುಭ್ರಾಂಬರವಿರಾಜಿತಾಂ .. 5..

ಶ್ರೀಖಂಡವಲ್ಲೀಸದೃಶಬಾಹುವಲ್ಲೀವಿರಾಜಿತಾಂ .

ಕಂಕಣಾದಿಲಸದ್ಭೂಷಾಮಣಿಬಂಧಲಸತ್ಪ್ರಭಾಂ .. 6..

ರಕ್ತೋತ್ಪಲದಲಾಕಾರಪಾದಪಲ್ಲವಶೋಭಿತಾಂ .

ನಕ್ಷತ್ರಮಾತ್ರಾಸಂಕಾಶಮುಕ್ತಾಮಂಜೀರಮಂಡಿತಾಂ .. 7..

ವಾಮೇನ ಪಾಣಿನೈಕೇನ ಪುಸ್ತಕಂ ಚಾಪರೇಣ ತು .
ಅಭಯಂ ಚ ಪ್ರಯಚ್ಛಂತೀಂ ಸಾಧಕಾನಾಂ ವರಾನನೇ .. 8..
ಅಕ್ಷಮಾಲಾಂ ಚ ವರದಂ ದಕ್ಷಪಾಣಿದ್ವಯೇನ ತು .
ದಧತೀಂ ಭಾವಯೇ ದೇವೀಂ ವಶ್ಯಸೌಭಾಗ್ಯವಾಕ್ಪ್ರದಾಂ .

ಕ್ಷೀರಕುಂದೇಂದುಧವಲಾಂ ಪ್ರಸನ್ನಾಂ ಸಂಸ್ಮರಾಮ್ಯಹಂ ..

ಇತಿ ಶ್ರೀ ಬಾಲಾತ್ರಿಪುರಾಂ ಧ್ಯಾತ್ವಾ ಮಾನಸೋಪಚಾರೈರಾರಾಧ್ಯ ಮನಸಾ
ಯಥಾಶಕ್ತಿ ಜಪಹೋಮಾದಿಕಂ ಚ ಕೃತ್ವಾ .
“ಧರ್ಮಾಧರ್ಮಹವಿರ್ದೀಪ್ತೇ ಸ್ವಾತ್ಮಾಗ್ನೌ ಮನಸಾ ಸ್ರುವಾ .

ಸುಷುಮ್ನಾವರ್ತ್ಮನಾ ನಿತ್ಯಮಕ್ಷವೃತ್ತೀರ್ಜುಹೋಮ್ಯಹಂ ಸ್ವಾಹಾ .. “

ಕಾಮಕಲಾಂ ವಿಚಿಂತ್ಯ ತದುಪರಿ ಶ್ರೀಬಾಲಾಂ ಯಥೋಕ್ತಾಂ ಧ್ಯಾಯನ್ .

ಸ್ವವಾಮಭಾಗೇಷಟ್ಕೋಣಾಂತರ್ಗತತ್ರಿಕಕೋಣದ್ವಯಬಿಂದುಬಾಹ್ಯವೃತ್ತಚತುರಶ್ರಂ
ಕೃತ್ವಾ ಸ್ವದಕ್ಷೇ ತ್ರಿಕೋಣಂ ವೃತ್ತಬಿಂಬಂ ಮಂಡಲಂ ಭೂಮೌ ವಿರಚ್ಯ
ತತ್ರಾಧಾರಶಕ್ತಿಂ ಸಂಪೂಜ್ಯ . ತತ್ರಾಧಾರಂ ನಿಕ್ಷಿಪ್ಯ . ತದುಪರ್ಯಸ್ತ್ರಮಂತ್ರೇಣ
ಶೋಧಿತಂ ಹೃನ್ಮಂತ್ರೇಣ ಪೂರಿತಂ ಪಾತ್ರಂ ಶಂಖಾದಿಕಂ ವಾ ಸಂಸ್ಥಾಪ್ಯ
ತತ್ರ “ಗಂಗೇ ಚಯಮುನೇ ಚೈವ ”ಇತ್ಯಾದಿನಾ ತೀರ್ಥಮಾವಾಹ್ಯ
ಗಂಧಾದೀನ್ ಪ್ರಣವೇನ ನಿಕ್ಷಿಪ್ಯ .
ವಹ್ನಿಸೂರ್ಯಸೋಮಕಲಾಭಿಃ ಸಂಪೂಜ್ಯ ಧೇನುಮುದ್ರಾಂ ಪ್ರದರ್ಶ್ಯ
ಸ್ವಮಂತ್ರೇಣ ಚ ಸಂಪೂಜಯೇದಿತಿ . ವಿಧಿವಿಹಿತಸಾಮಾನ್ಯಾರ್ಘ್ಯೋದಕೇನ
ಸ್ವವಾಮೇ
ಕೃತಮಂಡಲಮಭ್ಯುಕ್ಷ್ಯ . ತತ್ರ “ಆಧಾರಶಕ್ತಿಭ್ಯೋ ನಮಃ”ಇತ್ಯಾದಿ
ಪೀಠಪೂಜಾಕ್ರಮೇಣ ಸಂಪೂಜ್ಯ .ನಮಃ ಇತ್ಯಾಧಾರಂ ಪ್ರಕ್ಷಾಲ್ಯ ಮಂಡಲೋಪರಿ
ಸಂಸ್ಥಾಪ್ಯ . “ರಂ ವಹ್ನಿಮಂಡಲಾಯ ದಶಕಲಾತ್ಮನೇ ನಮಃ”ಇತಿ ಪ್ರಪೂಜ್ಯ .
ದೇವೀಬುದ್ಧ್ಯಾ ಸಂಸ್ಥಾಪ್ಯ . “ಅಂ ಅರ್ಕಮಂಡಲಾಯ ದ್ವಾದಶಕಲಾತ್ಮನೇ ನಮಃ”
ಇತಿ ಕಲಶೇ ಸಂಪೂಜ್ಯ . “ಓಂ ಚಂದ್ರಮಂಡಲಾಯ ಷೋಡಶಕಲಾತ್ಮನೇ ನಮಃ”

ಇತಿ ದ್ರವ್ಯೇ ಸಂಪೂಜ್ಯ .ಫಡಿತಿ ಸಂರಕ್ಷ್ಯ ಹುಮಿತ್ಯವಗುಂಠ್ಯ ಮೂಲೇನ ಸಂವೀಕ್ಷ್ಯ
ನಮಃ ಇತ್ಯಭ್ಯುಕ್ಷ್ಯ ಮೂಲೇನ ಗಂಧಮಾಘ್ರಾಯ . ಕುಂಭೇ ಪುಷ್ಪಂ ದತ್ತ್ವಾ
ಶಾಪಮೋಚನಂ
ಕುರ್ಯಾತ್ .

ಏಕಮೇವ ಪರಂ ಬ್ರಹ್ಮ ಸ್ಥೂಲಸೂಕ್ಷ್ಮಮಯಂ ಧ್ರುವಂ .

ಕಚೋದ್ಭವಾಂ ಬ್ರಹ್ಮಹತ್ಯಾಂ ತೇನ ತೇ ನಾಶಯಾಮ್ಯಹಂ ..

ಸೂರ್ಯಮಂಡಲಸಂಭೂತೇ ವರುಣಾಲಯಸಂಭವೇ .
ಅಮಾಬೀಜಮಯಿ ದೇವಿ ಶುಕ್ರಶಾಪಾದ್ವಿಮುಚ್ಯತಾಂ ..

ವೇದಾನಾಂ ಪ್ರಣವೋ ಬೀಜಂ ಬ್ರಹ್ಮಾನಂದಮಯಂಯದಿ .

ತೇನ ಸತ್ಯೇನ ದೇವೇಶಿ ಬ್ರಹ್ಮಹತ್ಯಾಂ ವ್ಯಪೋಹತು ..
ಪವಮಾನಃ ಪರಾನಂದಃ ಪವಮಾನಃ ಪರೋ ರಸಃ .
ಪವಮಾನಂ ಪರಂ ಜ್ಞಾನಂ ತೇನ ತೇ ಪಾವಯಾಮ್ಯಹಂ ..

ಕೃಷ್ಣಶಾಪವಿನಿರ್ಮುಕ್ತಾ ತ್ವಂ ಮುಕ್ತಾ ಬ್ರಹ್ಮಶಾಪತಃ .
ವಿಮುಕ್ತಾ ರುದ್ರಶಾಪೇನ ಪವಿತ್ರಾ ಭವ ಸಾಂಪ್ರತಂ ..

ಇತಿ ತ್ರಿಃ ಪಠಿತ್ವಾ ತತಃ ಓಂವಾಂವೀಂವೂಂವೈಂವೌಂವಃಬ್ರಹ್ಮಶಾಪಮೋಚಿತಾಯೈ
ಸುರಾದೇವ್ಯೈ ನಮಃ ಇತ್ಯಪಿ ತ್ರಿಃ .ಹ್ರೀಂ ಶ್ರೀಂ ಕ್ರಾಂ ಕ್ರೀಂ ಕ್ರೂಂ ಕ್ರೈಂ ಕ್ರೌಂ ಕ್ರಃ
ಸುರಾಕೃಷ್ಣಶಾಪಂಮೋಚಯಮೋಚಯ ಅಮೃತಂ ಸ್ರಾವಯ ಸ್ರಾವಯ ಸ್ವಾಹಾ
ಇತಿ ತ್ರಿಃ .
ಹಂಸಃ ಶುಚಿಷದ್ವಸುರಂತರಿಕ್ಷಸದ್ಧೋತಾ ವೇದಿಷದತಿರ್ಥಿರ್ದುರೋಣಸತ್ .

ನೃಷದ್ವರಸದೃತಸದ್ವ್ಯೋಮಸದಬ್ಜಾ ಗೋಜಾ ಋತಜಾ ಅದ್ರಿಜಾ ಋತಂ ಬೃಹತ್ ..

ಇತ್ಯಪಿ ತ್ರಿಃ ಪಠಿತ್ವಾ ಆನಂದಭೈರವಂ ಸುರಾದೇವೀಂ ಚ ತತ್ರ ಧ್ಯಾತ್ವಾ
ಹಸರಕ್ಷಮಲವಯಊಂಆನಂದಭೈರವಾಯವೌಷಟ್ .ಸಹಕ್ಷಮಲವರಯಊಂ
ಸುರಾದೇವ್ಯೈ ವೌಷಟ್ .ಇತಿ ದೇವದೇವ್ಯೌ ತ್ರಿಃ ಸಂಪೂಜ್ಯ ದ್ರವ್ಯಮಧ್ಯೇ
ದಕ್ಷಿಣಾವರ್ತೇನೇ ತ್ರಿಃ ಪಂಕ್ತ್ಯಾ ಅಂ (16) ಕಂ (16)ಥಂ (16)ಇತಿ ಶಕ್ತಿಚಕ್ರಂ
ವಿಲಿಖ್ಯ ತನ್ಮಧ್ಯೇ ಹಂ ಕ್ಷಂ ಚ .

ತತ್ಸಮಾವೇಶಾದ್ದ್ರವ್ಯಮಧ್ಯೇಽಮೃತಂ ವಿಚಿಂತ್ಯ .
ಧೇನುಮುದ್ರಯಾ ಅಮೃತೀಕೃತ್ಯ ವಮಿತಿ ಸುಧಾಬೀಜಂ ಮೂಲಮಪ್ಯಷ್ಟಧಾ
ಘಟಂ ಧೃತ್ವಾ
ಪಠಿತ್ವಾ .ಆತ್ಮಶ್ರೀಚಕ್ರಯೋರ್ಮಧ್ಯೇ ತ್ರಿಕೋಣಷಟ್ಕೋಣವೃತ್ತಚತುರಸ್ರಂ
ವಿಲಿಖ್ಯ .ಚತುರಶ್ರೇ ಪೂರ್ಣಗಿರಿಪೀಠಾಯನಮಃ .ಉಡ್ಡೀಯಾನಪೀಠಾಯನಮಃ
.

ಕಾಮರೂಪೀಠಾಯ ನಮಃ . ಜಾಲಂಧರಪೀಠಾಯ ನಮಃ . ಇತಿ ಸಂಪೂಜ್ಯ .

ಷಟ್ಕೋಣೇ
ಷಡಂಗಂ ಸಂಪೂಜ್ಯ . ತ್ರಿಖಂಡೇನ ತ್ರಿಕೋಣಾಗ್ರದಕ್ಷೋತ್ತರಂ ಸಂಪೂಜ್ಯ .ಮಧ್ಯೇ
ಆಧಾರಶಕ್ತೀಃ ಸಂಪೂಜ್ಯ ತ್ರಿಕೋಣಗರ್ಭೇ ಯಂತ್ರಿಕಾಂ ಸಂಸ್ಥಾಪ್ಯ ನಮಃ ಇತಿ
ಸಾಮಾನ್ಯಾರ್ಘ್ಯಜಲೇನಾಭ್ಯುಕ್ಷ್ಯಯಂ ಧೂಮ್ರಾರ್ಚಿಷೇ ನಮಃ .ರಂಊಷ್ಮಾಯೈ
ನಮಃ .
ಲಂ ಜ್ವಲಿನ್ಯೈಃ ನಮಃ .ವಂ ಜ್ವಾಲಿನ್ಯೈ ನಮಃ . ಶಂ ವಿಸ್ಫುಲಿಂಗಿನ್ಯೈ ನಮಃ .
ಷಂ ಸುಶ್ರಿಯೈ ನಮಃ .ಸಂ ಸ್ವರೂಪಾಯೈ ನಮಃ .ಹಂ ಕಪಿಲಾಯೈ ನಮಃ .
ಲಂ ಹವ್ಯವಾಹಾಯೈ ನಮಃ . ಕ್ಷಂ ಕವ್ಯವಾಹಾಯೈ ನಮಃ . ಮಧ್ಯೇ ರಂ
ವಹ್ನಿಮಂಡಲಾಯ
ದಶಕಲಾತ್ಮನೇ ನಮಃ .ಇತಿ ಸಂಪೂಜ್ಯ .ಷಟ್ಕೋಣೇ ಷಡಂಗಂ ಸಂಪೂಜ್ಯ .
ಮಧ್ಯೇಮೂಲೇನ ದೇವೀಂ ಸಂಪೂಜ್ಯ .ಪಾತ್ರಂ ಫಡಿತಿ ಪ್ರಕ್ಷಾಲ್ಯ .ಯಂತ್ರಿಕೋಪರಿ
ಸಂಸ್ಥಾಪಯೇತ್ . ತತ್ರ ಕಂ ಭಂ ತಪಿನ್ಯೈ ನಮಃ .ಖಂ ವಂ ತಾಪಿನ್ಯೈ ನಮಃ .
ಗಂ ಫಂ ಧೂಮ್ರಾಯೈ ನಮಃ .ಘಂ ಪಂ ಮರೀಚ್ಯೈ ನಮಃ .
ಙಂ ನಂ ಜ್ವಲಿನ್ಯೈ ನಮಃ .ಚಂ ಧಂ ರುಚ್ಯೈ ನಮಃ .
ಛಂ ದಂ ಸುಷುಮ್ನಾಯೈ ನಮಃ .ಜಂ ಥಂ ಭೋಗದಾಯೈ ನಮಃ .
ಝತಂ ವಿಶ್ವಾಯೈ ನಮಃ .ಞಂ ಣಂ ಬೋಧಿನ್ಯೈ ನಮಃ .
ಟಂ ಢಂ ಧಾರಿಣ್ಯೈ ನಮಃ . ಠಂ ಡಂ ಕ್ಷಮಾಯೈ ನಮಃ .
ಅಂ ಅರ್ಕಮಂಡಲಾಯ ದ್ವಾದಶಕಲಾತ್ಮನೇ ನಮಃ .
ಇತಿ ಸಂಪೂಜ್ಯ . ತ್ರಿಕೋಣವೃತ್ತಷಟ್ಕೋಣಂ ಪಾತ್ರೇ ವಿಲಿಖ್ಯ
ಸಮಸ್ತವ್ಯಸ್ತಮಂತ್ರೇಣಸಂಪೂಜ್ಯ .ವರುಣಬೀಜಂಮೂಲಂವಿಲೋಮಮಾತೃಕಾಂ
ಚ
ಪಠನ್ .ಅಮೃತೇನ ತ್ರಿಕೋಣಂ ಪ್ರಪೂರ್ಯ ಜಲೇನ ಚ ಭಾಗಮೇಕಂ ಪ್ರಪೂರ್ಯ
ತತ್ರ
ಸುಗಂಧಾದಿ ನಿಕ್ಷಿಪ್ಯ .
ಅಂ ಅಮೃತಾಯೈ ನಮಃ .ಆಂ ಮಾನದಾಯೈ ನಮಃ .ಇಂ ಪೂಷಾಯೈ ನಮಃ .
ಈಂ ತುಷ್ಟ್ಯೈ ನಮಃ .ಉಂ ಪುಷ್ಟ್ಯೈ ನಮಃ .ಊಂ ರತ್ಯೈ ನಮಃ .
ೠಂ ಧೃತ್ಯೈ ನಮಃ .
ೠಂ ಶಶಿನ್ಯೈ ನಮಃ .ಲೃಂ ಚನ್ಡಿಕಾಯೈ ನಮಃ .ಲೄಂ ಕಾಂತ್ಯೈ ನಮಃ .
ಏಂ ಜ್ಯೋತ್ಸ್ನಾಯೈ ನಮಃ .ಐಂ ಶ್ರಿಯೈ ನಮಃ .ಓಂ ಪ್ರೀತ್ಯೈ ನಮಃ .

ಔಂ ಅಂಗದಾಯೈ ನಮಃ . ಅಂ ಪೂರ್ಣಾಯೈ ನಮಃ . ಅಃ ಪೂರ್ಣಾಮೃತಾಯೈ
ನಮಃ .
ಓಂ ಸೋಮಮಂಡಲಾಯ ಷೋಡಶಕಲಾತ್ಮನೇ ನಮಃ .
ಇತಿ ಸಂಪೂಜ್ಯ .ಪೂರ್ವವನ್ಮಂತ್ರಂ ದ್ರವ್ಯೇ ವಿಲಿಖ್ಯ ತ್ರಿಕೋಣತ್ರಿರೇಖಾಯಾಂ
ಅಂ ಆಂ ಇತ್ಯಾದಿ ಕ್ಷಃ ಇತ್ಯಂತಂಮಾತೃಕಾಂ ತ್ರಿಸ್ತ್ರಿರ್ವಿಲಿಖ್ಯ .ಮೂಲಖಂಡತ್ರಯೇಣ
ತ್ರಿಕೋಣಂಸಂಪೂಜ್ಯಷಟ್ಕೋಣೇಷಡಂಗಂಚ .ಗಂಗೇತ್ಯಾದಿನಾ ತೀರ್ಥಮಾವಾಹ್ಯ
.

ಆನಂದಭೈರವಭೈರವ್ಯೌ ಸ್ವಮಂತ್ರೇಣ ಸಂಪೂಜ್ಯ .ಪೂರ್ವಾದಿತಃ .
ಗ್ಲೂಂ ಗಗನರತ್ನೇಭ್ಯೋ ನಮಃ .ಸ್ಲೂಂ ಸ್ವರ್ಗರತ್ನೇಭ್ಯೋ ನಮಃ .
ಮ್ಲೂಂ ಮರ್ತ್ಯರತ್ನೇಭ್ಯೋ ನಮಃ .ಪ್ಲೂಂ ಪಾತಾಲರಂತೇಭ್ಯೋ ನಮಃ .
ಮಧ್ಯೇ ನ್ಲೂಂ ನಾಗರತ್ನೇಭ್ಯೋ ನಮಃ .
ಇತಿ ಸಂಪೂಜ್ಯ .ನಿವೇದನದ್ರವ್ಯಂ ಸಂಶೋಧ್ಯ ಹುಮಿತ್ಯವಗುಂಢ್ಯ
ಅಮೃತೀಕೃತ್ಯ . ತಾಲತ್ರಯೇಣ ದಿಶಃ ಸಂಬದ್ಧ್ಯ . ತದುಪರಿ ಸಪ್ತಧಾ ಮೂಲಂ
ಸಂಪೂಜ್ಯ ತತ್ರ ದೇವೀಮಾವಾಹ್ಯ . ತಾಲತ್ರಯೇಣ ದಿಗ್ಬಂಧನಂ ವಿಧಾಯ
ಅವಗುಂಢ್ಯಾಮೃತೀಕೃತ್ಯ . ಯೋನಿಮುದ್ರಾಂ ಪ್ರದರ್ಶ್ಯ . ಹ್ಸೌಂ ನಮಃ ಇತಿ
ಸಂಪೂಜ್ಯ .
ಶಂಖಃಮುದ್ರಾಂ ಪ್ರದರ್ಶ್ಯ ಷಡಂಗೇನ ಸಕಲೀಕೃತ್ಯ ಮತ್ಸ್ಯಮುದ್ರಯಾ
ಪಾತ್ರಮಾಸಾದ್ಯ
ಮೂಲಂ ದಶಧಾ ಜಪ್ತ್ವಾ ಪಾತ್ರಂ ದೇವೀರೂಪಂ ವಿಭಾವಯೇದಿತಿ .

ತತೋ ದೇವ್ಯಾಜ್ಞಾಮಾದಾಯಘಟಸಮೀಪೇ ಗುರುಪಾತ್ರಂ ತತಃ ಶಕ್ತಿಪಾತ್ರಂ
ಭೋಗಪಾತ್ರಂ ಸ್ವಪಾತ್ರಂಯೋಗಿನೀಪಾತ್ರಂವೀರಪಾತ್ರಂ ಬಲಿಪಾದ್ಯಾರ್ಘ್ಯಾಚಮನೀಯಪಾತ್ರಾಣಿ
ಸಂಸ್ಥಾಪ್ಯ .ಚರ್ವಣಯುತಕಾರಣೇನ ತತ್ತ್ವಮುದ್ರಯಾ ಶ್ರೀಪಾತ್ರಾದ್ಬಿಂದೂನ್
ಸಮುದ್ಧೃತ್ಯ .ಆನಂದಭೈರವಂ ತರ್ಪಯಾಮಿ ನಮಃ ಇತಿ ತನ್ಮಂತ್ರೇಣ
ತ್ರಿಃ ಸಂತರ್ಪ್ಯ . ತತಃ ಶ್ರೀಗುರು ಶ್ರೀಮಚ್ಛ್ರೀ ....
ಆನಂದನಾಥಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ ಇತಿ ತ್ರಿಃ ಸಂತರ್ಪ್ಯ . ಶ್ರೀಪಾತ್ರಾಮೃತೇನ ಮೂಲದೇವೀಂ ಸಾಯುಧಾಂ
ಸವಾಹನಾಂ
ಸಪರಿವಾರಾಂ ತರ್ಪಯಾಮಿ ನಮಃ ಇತಿ ಸಂತರ್ಪಯೇದಿತಿ ಕಲಶಪೂಜಾವಿಧಿಃ .
ಅಥ ಶ್ರೀಚಕ್ರೋಪರಿ ಪೀಠಪೂಜಾಂ ಪೂರ್ವವದ್ವಿಧಾಯ ಶ್ರೀಬಾಲಾಂ ಧ್ಯಾತ್ವಾ
ವಾಯುಬೀಜೇನ

ವಾಮನಾಸಾಪುಟೇನ ದೇವೀಂ ಸ್ವಹೃದಯಾತ್ ಕುಸುಮಾಂಜಲಾವಾನೀಯ
ಶ್ರೀಚಕ್ರೇ ಸಂಸ್ಥಾಪ್ಯ .
“ದೇವೇಶಿ ಭಕ್ತಿಸುಲಭೇ ಪರಿವಾರಸಮನ್ವಿತೇ .
ಯಾವತ್ತ್ವಾಂ ಪೂಜಯಿಷ್ಯಾಮಿ ತಾವದ್ದೇವಿ ಇಹಾವಹ .. ಇತಿ ಪಠಿತ್ವಾ .
7 ಶ್ರೀಕಾಮೇಶ್ವರಶಿವಶಿವಾಸಹಿತೇ ಬಲಾತ್ರಿಪುರೇ ಇಹಾಗಚ್ಛ ಆಗಚ್ಛ .
ಇಹ ತಿಷ್ಠ ತಿಷ್ಠ .ಇಹ ಸನ್ನಿಧೇಹಿ ಸನ್ನಿಧೇಹಿ .

ಸನ್ನಿರುದ್ಧಾ ಭವ ಸನ್ನಿರುದ್ಧಾ ಭವ .

ಮಮ ಸರ್ವೋಪಚಾರಸಹಿತಾಂ ಪೂಜಾಂ ಗೃಹಾಣ ಗೃಹಾಣ
ಇತ್ಯಾವಾಹನಾದಿಮುದ್ರಾಃ ಪ್ರದರ್ಶ್ಯ .

ಪ್ರಾಣಪ್ರತಿಷ್ಠಾಂ ಶ್ರೀಚಕ್ರೇ ಲೇಲಿಹಾನಮುದ್ರಯಾ ವಿಧಾಯ ದಶದಿಗ್ಬಂಧಂ
ಕೃತ್ವಾ ಅವಗುಂಢ್ಯ ಸಕಲೀಕೃತ್ಯ ಪರಮೀಕೃತ್ಯ .ಧೇನುಯೋನಿಮುದ್ರೇ ಪ್ರದರ್ಶ್ಯ
ವರಾಭಯಪುಸ್ತಕಾಕ್ಷಮಾಲಾಜ್ಞಾನಾಂಕುಶಪಾಶಚಾಪಬಾಣಕಪಾಲಕಮಲಾದಿಮುದ್ರಾಃ
ಪ್ರದರ್ಶ್ಯ . ಶ್ರೀಪಾತ್ರಾಮೃತೇನ ಸಾಯುಧಾಂ ಸವಾಹನಾಂ ಸಪರಿವಾರಾಂ
ಸಾವರಣಾಂ
ಶ್ರೀಕಾಮೇಶ್ವರಾಂಕಮಧ್ಯಸ್ಥ ಕಾಮೇಶ್ವರ್ಯಂಕಸಂಸ್ಥಿತಾಂ ಶ್ರೀಬಾಲಾತ್ರಿಪುರಾಂ
ತರ್ಪಯಾಮಿನಮಃಇತಿ ತ್ರಿಃ ಸಣ್ತರ್ಪ್ಯ .ಪುನರಪಿಮೂಲೇನಶ್ರೀಬಾಲಾತ್ರಿಪುರಾಶ್ರೀಪಾದುಕಾಂ
ತರ್ಪಯಾಮಿ ನಮಃ ಇತಿ ತ್ರಿಃ ಸಂತರ್ಪ್ಯ ಮೂಲಮುಚ್ಚಾರ್ಯ .

ಏತತ್ಪಾಡ್ಯಂ ಶ್ರೀಕಾಮೇಶ್ವರಸಹಿತ ಶ್ರೀಬಾಲಾತ್ರಿಪುರಾಯೈ ನಮಃ ಪಾದಯೋಃ
ಪಾದ್ಯಂ .

ಏವಮರ್ಘ್ರ್ಯಂ ಸ್ವಾಹಾ (ಹಸ್ತಯೋಃ) .
ಆಚಮನೀಯಂ ಮಧುಪರ್ಕಂ ಚ ಸುಧಾ (ಮುಖೇ) . ಸ್ನಾನೀಯಂ ನಮಃ
(ಸರ್ವಾಂಗೇ) .
ಇತಿ ಸುಸ್ನಾಪ್ಯ . ಶುದ್ಧದುಕೂಲೇನಾಂಗಂ ಪ್ರೋಂಚ್ಛಯ .

ವಿಚಿತ್ರಪಟವಸ್ತ್ರಂ ಕುಂಕುಮ-

ಕಸ್ತೂರೀಚಂದನಸಿಂದೂರಮುಕುಟಕುಂಡಲಹಾರಾದಿನಾನಾಲಂಕರಾನ್ ದತ್ತ್ವಾ
ಪುನರಾಚಮನೀಯಂ ದದ್ಯಾತ್ .

ತತೋ ಮಧ್ಯಮಾನಾಮಾಂಗುಷ್ಠೈಃ ಗಂಧೋ ನಮಃ ಇತಿ ಗಂಧಂ .

ಅಂಗುಷ್ಠತರ್ಜನೀಭ್ಯಾಂ ಪುಷ್ಪಾಣಿ ವೌಷಟ್ ಇತಿ ಪುಷ್ಪೈಃ ಸಂಪೂಜ್ಯ .
ಧೂಪಪಾತ್ರಂ ಫಡಿತಿ ಸಂಪೂಜ್ಯ ಪುರತಃ ಸ್ಥಾಪಯಿತ್ವಾ ವಾಮತರ್ಜನ್ಯಾ
ಸಂಸ್ಪೃಶನ್ ಶ್ರೀಪಾತ್ರಾಮೃತೇನ ಧೂಪಂ ನಿವೇದಯಾಮಿ ಇತಿ ನಿವೇದ್ಯ .
ಜಗದ್ಧ್ವನಿಮಂತ್ರಮಾತಃ ಸ್ವಾಹಾ ಇತಿ ಘಂಟಾಂ ಸಂಪೂಜ್ಯ

ವಾಮೇನ ಪಾಣಿನಾ ತಾಂ ವಾದಯನ್ಮಧ್ಯಾನಾಮಾಂಗುಷ್ಠೈರ್ಧೂಪಂ ಧೃತ್ವಾ
ಗಾಯತ್ರೀಂ ಮೂಲಮಂತ್ರಂ ಚ ಪಠನ್ .

“ವನಸ್ಪತಿರಸೋ ದಿವ್ಯೋ ಗಂಧಾಢ್ಯೋ ಗಂಧ ಉತ್ತಮಃ .
ಆಹ್ವಾನಂ ಸರ್ವದೇವಾನಾಂ ಧೂಪೋಽಯಂ ಪ್ರತಿಗೃಹ್ಯತಾಂ .. “

ಇತಿ ತ್ರಿಧೋತ್ತೋಲ್ಯ ದೇವೀಂ ಧೂಪಯೇತ್ .ತತೋ ದೀಪಂ ಸಮ್ಮುಖೇ ಸಂಸ್ಥಾಪ್ಯ
ಪೂರ್ವವತ್
ಪ್ರೋಕ್ಷಣಪೂಜನೇ ಕೃತ್ವಾ ವಾಮಮಧ್ಯಮಯಾ ದೀಪಪಾತ್ರಂ ಸ್ಪೃಶನ್ ದೀಪಂ
ನಿವೇದಯಾಮಿ
ಇತಿ ನಿವೇದ್ಯ ಪೂರ್ವವತ್ ಘಂಟಾಂ ವಾದಯನ್ .

ಮಧ್ಯಮಾನಾಮಾಮಧ್ಯೇ ದೀಪಪಾತ್ರಮಂಗುಷ್ಠೇನ
ಧೃತ್ವಾ ದರ್ಶಯನ್ . ಗಾಯತ್ರೀಂ ಮೂಲಂ ಚ ಪಠನ್ .

7 “ಸುಪ್ರಕಾಶೋ ಮಹಾದೀಪಃ ಸರ್ವತ್ರ ತಿಮಿರಾಪಹಃ .
ಸ ಬಾಹ್ಯಾಭ್ಯಾಂತರಂ ಜ್ಯೋತಿರ್ದೀಪೋಽಯಂ ಪ್ರತಿಗೃಹ್ಯತಾಂ ..” ಇತಿ
ದೀಪಯೇತ್ .

ತತಃ ಸುವರ್ಣಾದಿಪಾತ್ರೇ ಕುಂಕುಮೇನ ವಸುಪತ್ರಂ ಚಂದ್ರರೂಪಂ ಚರುಂ ಕೃತ್ವಾ
ಮಧ್ಯೇ
ದೀಪಮೇಕಮಷ್ಟಪತ್ರೇಷು ದೀಪಾಷ್ಟಕಂ ಸಂಸ್ಥಾಪ್ಯ ಶ್ರೀಂ ಸೌಃ ಗ್ಲೂಂ
ಸ್ಲುಂ ಮ್ಲೂಂ ಪ್ಲೂಂ ನ್ಲೂಂ ಸೌಃ
ಶ್ರೀಃ ರತ್ನೇಶ್ವರ್ಯೈ ನಮಃ .ಇತ್ಯಭ್ಯರ್ಚ್ಯ ಮೂಲೇನ ಚಾಭ್ಯರ್ಚ್ಯ .ಸ್ಥಾಲಕಂ
ಮಸ್ತಕಾಂತಮೃದ್ಧೃತ್ಯ ನವವಾರಂ .ಮೂಲಂ ಚ ಪಠನ್ .

“ಸಮಸ್ತಚಕ್ರಚಕ್ರೇಶೀಯುತೇ ದೇವಿ ನವಾತ್ಮಿಕೇ .
ಆರಾತ್ರಿಕಮಿದಂ ದೇವಿ ಗೃಃಆಣ ಮಮ ಸಿದ್ಧಯೇ .. “
ಇತಿಚಕ್ರಮುದ್ರಯಾನೀರಾಜಯೇತ್ .ತತೋ ನಾನಾನೈವೇದ್ಯಂ ಸುವರ್ಣಾದಿಪಾತ್ರೇ
ನಿಕ್ಷಿಪ್ಯ
ಹುಮಿತ್ಯವಗುಂಠ್ಯ ಧೇನುಮುದ್ರಯಾಮೃತೀಕೃತ್ಯ .ಮೂಲಂ ಸಪ್ತಧಾ ಜಪ್ತ್ವಾ
ವಾಮಾಂಗುಷ್ಠೇನ ನೈವೇದ್ಯಪಾತ್ರಂ ಸ್ಪೃಶನ್ಮೂಲಾಂತೇ .
“ಹೇಮಪಾತ್ರಗತಂ ದಿವ್ಯಂ ಪರಮಾನ್ನಂ ಸುಸಂಸ್ಕೃತಂ .

ಪಂಚಧಾ ಷಡ್ರಸೋಪೇತಂ ಗೃಹಾಣ ಪರಮೇಶ್ವರಿ .. “

ನೈವೇದ್ಯಂ ನಿವೇದಯಾಮೀತಿ ದಕ್ಷಾನಾಮಾಂಗುಷ್ಠಾಭ್ಯಾಮುತ್ಸೃಜೇತ್ . ತತಃ
ಪುನರಾಚಮನೀಯಂ ದತ್ತ್ವಾ ಮೂಲಾಂತೇ ಕರ್ಪೂರಾದಿಯುಕ್ತತಾಂಬೂಲಂ
ನಿವೇದಯಾಮಿತಿ

ಪುರ್ವವದ್ದದ್ಯಾತ್ .ಸರ್ವೇಷಾಮರ್ಘ್ಯಪಾತ್ರಜಲೇನೋತ್ಸರ್ಗಃ ಕಾರ್ಯಃ .
ತತಸ್ತತ್ತ್ವಮುದ್ರಯಾ ದೇವೀಂ ತ್ರಿಃ ಸಂತರ್ಪ್ಯ ಪೂರ್ವೋಕ್ತಾಃ ಮುದ್ರಾಃ ಪ್ರದರ್ಶ್ಯ .

ಯೋನಿಂ ಹೃದಿ . ಕ್ಷೋಭಿಣೀಂ ಮುಖೇ . ದ್ರಾವಿಣೀಂ ಭ್ರೂಮಧ್ಯೇ . ಆಕರ್ಷಿಣೀಂ
ಲಲಾಟೇ .
ವಶಿನೀಂ ಬ್ರಹ್ಮರಂಧ್ರೇ . ಆಹ್ಲಾದಿನೀಂ ಪಂಚಮುದ್ರಾಮಯೀಂ ಪ್ರದರ್ಶ್ಯ .

ಕೃತಾಂಜಲಿಃ
“ಶ್ರೀಬಾಲಾತ್ರಿಪುರೇ ಆವರಣಾನಿ ತೇ ಪೂಜಯಾಮಿ”ಇತ್ಯಾಜ್ಞಾಂ
ಗೃಹೀತ್ವಾವರಣಪೂಜಾಮಾರಭೇತ .

ತತ್ರಾದೌ ಪ್ರಾಗ್ಯೋನಿಮಧ್ಯಯೋನ್ಯೋರಂತರಾಲೇ ಗುರುಪಾತ್ರೇ (ತ್ರೇಣ) .....

ಆನಂದನಾಥ ಶ್ರೀಪಾದುಕಾಂ ಪೂಜಯಾಮಿ ನಮಸ್ತರ್ಪಯಾಮಿ ನಮಃ .
ಏವಂಪರಮಗುರು ಶ್ರೀಪಾದುಕಾಂಪೂ .ಪರಮಾಚಾರ್ಯಶ್ರೀ .ಪರಮೇಷ್ಠಿಗುರುಶ್ರೀ
.

ದಿವ್ಯೌಧಗುರುಶ್ರೀ .ಸಿದ್ಧೌಘಗುರುಶ್ರೀ .ಮಾನವೌಘಗುರುಶ್ರೀ .
ಪುನಃ ಸ್ವಗುರುಶ್ರೀ .ಇತಿ ಪೂಜಯೇತ್ತರ್ಪಯೇಚ್ಚ .
ಆಗ್ನೇಯೇ ಹೃದಯಶ್ರೀಪಾ .ಈಶಾನೇ ಶಿರಃಶ್ರೀಪಾ .ನೈರೃತೇ ಶಿಖಾಶ್ರೀಪಾ .

ವಾಯವ್ಯೇ ಕವಚಶ್ರೀಪಾ .ಮಧ್ಯೇ ನೇತ್ರ ಶ್ರೀಪಾ .ದಿಕ್ಷು ಚತುರ್ಧಾ ಅಸ್ತ್ರಶ್ರೀ .
ಇತಿ ಪೂಜಯೇತ್ತರ್ಪಯೇಚ್ಚ .
ತತಸ್ತ್ರಿಕೋಣೇ ಆಗ್ನೇಯೇ ಐಂ ರಂ ರತಿ ಶ್ರೀಪಾ .ಈಶಾನೇ ಕ್ಲೀಂ ಪ್ರೀಂ ಪ್ರೀತಿ ಶ್ರೀಪಾ
.

ಅಗ್ರಕೋಣೇ ಸೌಃ ಮಂ ಮನೋಭವಾ ಶ್ರೀಪಾ .ಇತಿ ಪೂಜಯೇತ್ತರ್ಪಯೇಚ್ಚ .
ತತಸ್ತ್ರಿಕೋಣಸ್ಯೈವೋತ್ತರೇ .ದ್ರಾಂ ಕ್ಷೋಭಣಬಾಣಶ್ರೀ .ದ್ರಿಂ ದ್ರಾವಣಬಾಣಶ್ರೀ .
ಕ್ಲೀಂ ಆಕರ್ಷಣಬಾಣಶ್ರೀ .ಬ್ಲೂಂ ವಶೀಕರಣಬಾಣಶ್ರೀ .
ತದಗ್ರೇ ಸಃ ಉನ್ಮಾದನಬಾಣಶ್ರೀ .
ಇತಿ ಸಂಪೂಜ್ಯ ಸಂತರ್ಪ್ಯ . ತಥೈವ ತದುತ್ತರೇ .ಸೌಃ ಕಾಮಶ್ರೀ .
ಕ್ಲೀಂ ಮನ್ಮಥಶ್ರೀ .
ತದ್ದಕ್ಷೇ ಐಂ ಕಂದರ್ಪಶ್ರೀ .ಬ್ಲೂಂ ಮಕರಧ್ವಜಶ್ರೀ .ಅಗ್ರೇ ಸ್ತ್ರೀಂ ಮೀನಕೇತುಶ್ರೀ .
ಇತಿ ಪೂಜಯೇತ್ತರ್ಪಯೇಚ್ಚ .
ತತೋಽಷ್ಟಯೋನಿಷುಪೂರ್ವಾದಿತಃ .ಅನಂಗಕುಸುಮಾಶ್ರೀ .ಅನಂಗಮೇಖಲಾಶ್ರೀ
.

ಅನಂಗಮದನಾಶ್ರೀ .ಅನಂಗಮದನಾತುರಾಶ್ರೀ .ಸುಭಗಾಶ್ರೀ .ಭಗಾಶ್ರೀ .
ಭಗಸರ್ಪಿಣೀಶ್ರೀ .ಭಗಮಾಲಾಶ್ರೀ .ಇತಿ ಪೂಜಯೇತ್ತರ್ಪಯೇಚ್ಚ .
ತತೋಽಷ್ಟಪತ್ರೇಷು ಪೂರ್ವಾದಿತಃ .

ಅಂ ಅಸಿತಾಂಗಭೈರವಶ್ರೀ .ಆಂ ಬ್ರಾಹ್ಮೀ ಶ್ರೀ .ಇಂ ರುರುಭೈರವಶ್ರೀ .
ಈಂಮಾಹೇಶ್ವರೀಶ್ರೀ .ಉಂ ಚಂಡಭೈವರಶ್ರೀ .ಊಂ ಕೌಮಾರೀಶ್ರೀ .
ಋಂ ಕ್ರೋಧಭೈರವಶ್ರೀ .ೠಂ ವೈಷ್ಣವೀಶ್ರೀ .ಲೃಂ ಉನ್ಮತ್ತಭೈರವಶ್ರೀ .
ೡ ವಾರಾಹೀಶ್ರೀ .ಐಂ ಕಪಾಲಿಭೈರವಶ್ರೀ .ಐಂ ಮಾಹೇಂದ್ರೀಶ್ರೀ .
ಓಂ ಭೀಷಣಭೈರವಶ್ರೀ .ಔಂ ಚಾಮುಂಡಾಶ್ರೀ .ಅಂ ಸಂಹಾರಭೈರವಶ್ರೀ .
ಅಃ ನಾರಸಿಂಹೀ ಶ್ರೀಪಾ .ಇತಿ ಪೂಜಯೇತ್ತರ್ಪಯೇಚ್ಚ ..
ತತೋ ಗ್ರಂಥಿಸ್ಥಾನೇಷು ಪಶ್ಚ್ಮಿಮಾದಿತಃ .
ಕಾಮರೂಪಪೀಠಶ್ರೀ .ಮಲಯಗಿರಿಪೀಠಶ್ರೀ . ಕೌಲಗಿರಿಪೀಠಶ್ರೀ .
ಕುಲಾಂತಕಪೀಠಶ್ರೀ .ಚೌಹಾರಪೀಠಶ್ರೀ .ಜಾಲಂಧರಪೀಠಂಧರಶ್ರೀ .
ಉಡ್ಡೀಯಾನಪೀಠಶ್ರೀ .ದೇವಕೂಟಪೀಠಶ್ರೀ .ಇತಿ ಪೂಜಯೇತ್ತರ್ಪಯೇಚ್ಚ ..
ತತೋ ವೃತ್ತಮಂಡಲೇ ಪಶ್ಚಿಮಾದಿತಊರ್ಧ್ವಮಧಶ್ಚ .ಹೇರುಕಭೈರವಶ್ರೀ .
ವೇತಾಲಭೈರವಶ್ರೀ . ತ್ರಿಪುರಾಂತಕಭೈರವಶ್ರೀ .ಅಗ್ನಿಜಿಹ್ವಭೈರವಶ್ರೀ .
ಕಾಲಾಂತಕಭೈರವಶ್ರೀ . ಕಪಾಲಿಭೈರವಶ್ರೀ .ಏಕಪಾದಭೈರವಶ್ರೀ .
ಭೀಮರೂಪಭೈರವಶ್ರೀ .ಮಲಯಭೈರವಶ್ರೀ .ಹಾಕಟೇಶ್ವರಭೈರವಶ್ರೀ .
ಇತಿ ಪೂಜಯೇತ್ತರ್ಪಯೇಚ್ಚ ..
ತತಶ್ಚತುರಸ್ರೇ ಪೂರ್ವಾದಿತಃ .ಇಂದ್ರಶ್ರೀ .ಅಗ್ನಿಶ್ರೀ .ಯಮಶ್ರೀ .
ನಿಋತಿಶ್ರೀ .ವರುಣಶ್ರೀ .ವಾಯುಶ್ರೀ . ಕುಬೇರಶ್ರೀ .ಈಶಾನಶ್ರೀ .
ಇಂದ್ರೇಶಾನಯೋರ್ಮಧ್ಯೇ ಬ್ರಹ್ಮಶ್ರೀ .ವರುಣರಾಕ್ಷಸಯೋರ್ಮಧ್ಯೇ ವಿಷ್ಣುಶ್ರೀ .
ಇತಿ ಪೂಜಯೇತ್ತರ್ಪಯೇಚ್ಚ ..
ತತಸ್ತತ್ಸಮೀಪೇ .ವಜ್ರಶ್ರೀ . ಶಕ್ತಿಶ್ರೀ .ದಂಡಶ್ರೀ .ಖಡ್ಗಶ್ರೀ .
ಪಾಶಶ್ರೀ .ಧ್ವಜಶ್ರೀ . ಗದಾಶ್ರೀ . ತ್ರಿಶೂಲಶ್ರೀಪಾದುಕಾಂ ಪೂಜಯಾಮಿ ತ ..

ತತಶ್ಚತುರಶ್ರೇ ಪಶ್ಚಿಮೇ .ವಾಂ ವಟುಕಾಯ ನಮೋ ವಟುಕಶ್ರೀ .
ಉತ್ತರೇ ಯಾಂ ಯೋಗಿನೀಭ್ಯೋ ನಮೋ ಯೋನಿನೀಶ್ರೀ . ಪೂರ್ವೇ ಕ್ಷಾಂ
ಕ್ಷೇತ್ರಪಾಲಾಯ
ನಮಃ ಕ್ಷೇತ್ರಪಾಲಶ್ರೀ .ದಕ್ಷೇ ಗಾಂ ಗಣಪತಯೇ ನಮಃ ಗಣಪತಿಶ್ರೀ .
ಇತಿ ಪೂಜಯೇತ್ತರ್ಪಯೇಚ್ಚ ..
ತತೋ ವಾಯವ್ಯೇ ಅಷ್ಟವಸುಭ್ಯೋ ನಮಃ .ಈಶಾನೇ ದ್ವಾದಶಾದಿತ್ಯೇಭ್ಯೋ ನಮಃ
.

ಆಗ್ನೇಯೇ ಏಕಾದಶರುದ್ರೇಭ್ಯೋ ನಮಃ . ನೈರೃತೇ ಸರ್ವೇಭ್ಯೋ ಭೂತೇಭ್ಯೋ
ನಮಃ .
ಇತಿ ಪೂಜಯೇತ್ತರ್ಪಯೇಚ್ಚ ..
ತತೋ ದೇವೀಸಮೀಪೇ ದಕ್ಷಹಸ್ತೇ ಅಕ್ಷಮಾಲಾಶ್ರೀ .ವರಶ್ರೀ .

ತದ್ವಾಮೇ ಪುಸ್ತಕಶ್ರೀ .ಅಭಯಶ್ರೀ .ಇತಿ ಪೂಜಯೇತ್ತರ್ಪಯೇಚ್ಚ ..
ಪುನರ್ಬಿಂದೌಮೂಲದೇವೀಂಪೂರ್ವವತ್ಸಂಪೂಜ್ಯ ಸಂತರ್ಪ್ಯಪುಷ್ಪಾಂಜಲಿತ್ರಯೇಣ
ಸಂಪೂಜ್ಯ ನಿತ್ಯಹೋಮಮಾಚರೇತ್ .

ತದ್ಯಥಾ ಅಗ್ನೌ ಚಕ್ರಂ ವಿಭಾವ್ಯ ವಿಲಿಖ್ಯ ಜಲೇ ವಾ .ಪ್ರಾಣಾಯ ಸ್ವಾಹಾ .

ಅಪಾನಾಯ ಸ್ವಾಹಾ .ವ್ಯಾನಾಯ ಸ್ವಾಹಾ .ಉದಾನಾಯ ಸ್ವಾಹಾ .

ಸಮಾನಾಯ ಸ್ವಾಹಾ . ಇತಿ ಹುತ್ವಾ ಷಡಂಗಾಹುತೀಃ ಕುರ್ಯಾತ್ .

ತತೋ ಮೂಲೇನ ಸ್ವದೇವ್ಯೈ ಹುತ್ವಾ .ಸ್ವಹೃದಿ ವಿಸೃಜ್ಯ ಈಶಾನೇ
ಮಂಡಲಂ ಕೃತ್ವಾ .ವಾಂ ವಟುಕಾಯ ನಮಃ ಏಹ್ಯೇಹಿ ದೇವೀಪುತ್ರ ವಟುಕನಾಥ
ಕಪಿಲಜಟಾಭಾರಭಾಸ್ವರ ತ್ರಿನೇತ್ರ ಜ್ವಾಲಾಮುಖ ಸರ್ವಾನ್ ವಿಘ್ನಾನ್
ನಾಶಯ್ಅನಾಶಯ ಸರ್ವೋಪಚಾರಸಹಿತಂ ಬಲಿಂ ಗೃಹ್ಣ ಗೃಹ್ಣ ಸ್ವಾಹಾ .

ಆಗ್ನೇಯೇ .ಯಾಂಯೋಗಿನೀಭ್ಯೋ ನಮಃ .
ಊರ್ಧ್ವಂ ಬ್ರಹ್ಮಾಂಡತೋ ವಾ ದಿವಿ ಗಗನತಲೇ ಭೂತಲೇ ನಿಷ್ಕಲೇ ವಾ
ಪಾತಾಲೇ ವಾ ತಲೇ ವಾ ಸಲಿಲಪವನಯೋರ್ಯತ್ರ ಕುತ್ರ ಸ್ಥಿತಾ ವಾ .

ಊರ್ಧ್ವಂ ಪೀಠೋಪಪೀಠಾದಿಷು ಚ ಕೃತಪದಾ ಧೂಪದೀಪಾದಿಕೇನ
ಪ್ರೀತಾ ದೇವ್ಯಃ ಸದಾ ನಃ ಶುಭಬಲಿವಿಧಿನಾ ಪಾಂತು ವೀರೇಂದ್ರವರ್ಯಾಃ ..
ಯಾಂಯೋಗಿನೀಭ್ಯೋ ಫಟ್ ಸ್ವಾಹಾ .ಇತಿಯೋಗಿನೀಬಲಿಃ ..
ನೈರೃತೇ ಕ್ಷಾಂ ಕ್ಷೀಂ ಕ್ಷೂಂ ಕ್ಷೈಂ ಕ್ಷೌಂ ಕ್ಷಃ ಕ್ಷೇತ್ರಪಾಲ ಅಲಿಬಲಿಸಹಿತಂ
ಬಲಿಂ ಗೃಹ್ಣ ಗೃಹ್ಣ ಸ್ವಾಹಾ .ಇತಿ ಕ್ಷೇತ್ರಪಾಲಬಲಿಃ ..
ವಾಯವ್ಯೇ ಗಾಂ ಗೀಂ ಗೂಂ ಗಣಪತಯೇ ವರವರದ ಸರ್ವಜನಂ ಮೇ
ವಶಮಾನಯ
ಬಲಿಂ ಗೃಹ್ಣ ಗೃಹ್ಣ ಸ್ವಾಹಾ .ಇತಿ ಗಣಪತಿಬಲಿಃ ..
ಇತ್ಥಂ ಬಲಿಂ ವಿರಚಯ್ಯ ಗುರುದೇವ್ಯೌ ಧ್ಯಾಯನ್ಯಥಾಶಕ್ತಿಂ ಜಪಂ ವಿಧಾಯ .

ಪುನರಪಿ ಪ್ರಾಣಾಯಾಮರ್ಷ್ಯಾದಿಕರಾಂಗನ್ಯಾಸಾನಂತರಂ “ಗುಹ್ಯಾತೀತಿ”
ತರ್ಪಣೇನ ತೇಜೋರೂಪಂ ಜಪಫಲಂ ದೇವೀವಾಮಹಸ್ತೇ ಸಮರ್ಪ್ಯ .

ಕವಚಸಹಸ್ರನಾಮಸ್ತವಪಾಠಂ ಪಠಿತ್ವಾ ಸಾಷ್ಟಾಂಗಂ ಪ್ರಣಿಪತ್ಯ
ಪ್ರದಕ್ಷಿಣೀಕೃತ್ಯ ಸಾಮಯಿಕೈಃ ಸಹ ಪುರ್ವೋಕ್ತರೂಪೇಣ ಪಾತ್ರವಂದನಂ ವಿಧಾಯ
“ನಂದಂತು ಸಾಧಕಾಃ ಸರ್ವೇ ವಿನಶ್ಯಂತು ವಿದೂಷಕಾಃ .
ಅವಸ್ಥಾ ಶಾಂಭವೀ ಮೇಽಸ್ತು ಪ್ರಸನ್ನೋಽಸ್ತು ಗುರುಃ ಸದಾ ..“

ಇತ್ಯಾದಿ ಪುರ್ವೋಕ್ತಂ ಶಾಂತಿಸ್ತೋತ್ರಂ ಪಠಿತ್ವಾ .
ಈಶಾನೇ “ನಿರ್ಮಾಲ್ಯವಾಸಿನ್ಯೈ ನಮಃ”ಇತಿ ನಿರ್ಮಾಲ್ಯಂ ತ್ಯಜೇತ್ .

ತತಃ “ಇತಃ ಪುರ್ವಂ ಜಾಗ್ರತ್ಸ್ವಪ್ನಸುಷುಪ್ತ್ಯವಸ್ಥಾಸು ಮನಸಾ ವಾಚಾ
ಕರ್ಮಣಾ ಪದ್ಭ್ಯಾಮುದರೇಣ ಶಿಶ್ನಾ ಪ್ರಾಣದೇಹಧರ್ಮಾಧಿಕಾರತೋ ಯದುಕ್ತಂ

ಯತ್ಕೃತಂ ತತ್ಸರ್ವಂ ಮದೀಯಂ ಶ್ರೀಬಾಲಾತ್ರಿಪುರಾರ್ಪಣಮಸ್ತು .
ತಾಮ್ರಾದಿಪಾತ್ರೇಽಘ್ರ್ಯಂ ಧೃತ್ವಾ “ಓಂ ಹ್ರಾಂ ಹ್ರೀಂ ಸಃ ಸೂರ್ಯ ಏಷ ತೇಽಘಃ
ಸ್ವಾಹಾ” ಇತ್ಯರ್ಘ್ಯಂ ಸೂರ್ಯಾಯ ದತ್ತ್ವಾ . ಅಚ್ಛಿದ್ರಮವಧಾರಯೇತ್ .

ನೈವೇದ್ಯಾದಿ
ಬಾಂಧವೈಃ ಸಾಕಂ ಭುಕ್ತ್ವಾ ಸ್ವಾತ್ಮಾನಂ ಕಾಮಕಲಾರೂಪಂ ಭಾವಯನ್ ಸುಖಂ
ವಿಹರೇತ್ .

ಇತಿ ಶ್ರೀಬಾಲಾಸಪರ್ಯಾಪದ್ಧತಿಃ ಸಮಾಪ್ತಾ .

